
Maligayang Pagdating

Kami ay natutuwa na nandito kayo. Bago tayo magsimula ng bagong sesyon na ito, gusto kong sabihin 
sa inyo na kayo ay napagdasalan. Walang pagkakataon na ikaw ay hindi kabilang sa pag-aaral natin.

Ang aking hiling ay simple: na ikaw ay lumapit sa Diyos araw araw at tayo ay magaral ng Santong mga 
Salita – at aking pinagdarasal na malubos ang iyong pagmamahal sa Diyos.

Araw araw bago mo basahin ang ating berso, hangad natin ang tulong ng Diyos na bigyan tayo 

ng pangunawa. Siya ang magsasalita sa atin. Tayo lang ang makikinig at susunod.

Basahin natin ang berso paulit – ulit tulad ng sabi sa mga Kawikaan 2:4

“Kung iyong hahanapin siya na parang pilak, at sasaliksikin mo siya na parang kayamanang na tatago.”

Kami ay mapalad na ihandog kasama dito sa ating pagaaral;
 - David (libro o pampleto)
 - Basahing Plano
 - Lingguhang- Blog Posts (Lunes, Miyerkules at Biyernes)
 - Lingguhang- Memorya Berso
 - Lingguhang- Bideo (Lunes lang)
 - Lingguhang-Layunin
 - Online Komunidad: sa Facebook, Twitter, Instagram o LoveGodGreatly.com
 - Hashtags: #LoveGodGreatly

Kaming lahat dito sa Love God Greatly ay hindi makapaghintay magsimula at magtapos. Aming 
hangad na tayo ay magtiis at huwag tumalikod hanggang sa katapusan. Tapusin natin ang ating 
sinimulan ngayon.

Samahan tayo sa expedisyon na ito, na sa ating buhay ay mahaling lubos.

Kopirayt@2016 ng LoveGodGreatly.com

Pinagkaloob ang pahintulot na kopyahin itong kasulatan para layunin na pag-aralan ang 
librong David.

Mangyari huwag baguhin itong kasulatan.

Ating Komunidad

Ang grupo na “Lubos na mahalin ang Diyos” ay binubuo nang magagandang kababaihan sa komunidad 
na gustong malaman at magaral ng Salita ng Diyos.

Umpisahan ng Santong Salita pero hindi natatapos duon.

Marami nag sasama- sama sa ibat ibang bahay o sa online sila nagkikita at naguusap, meron din sa 
kanilang simbahan at marami din sa kabilang mundo kung saan konektado sila.

Ano man ang koneksiyon nila, sila ay nagmamahal sa isang layunin… para mahalin ang Diyos ng lubos.

Ngayon, sa araw na ito, pag tayo ay nag aaral ng Santong Kasulatan, kulang ang panghihikayat at 
suporta na maitutulong na mahalin ng lubos ang Diyos.

Tayo ay nandito sa komunidad natin na para matulungan natin ang isat isa sa pagaaral at tayo ay 
lumaki sa pagmamahal natin sa Santong Kasulatan. Dahil dito puwede mo bang tanungin ang kapwa 
na makipagaral sayo?

Ang kababahian natin, kailangan natin ang isat isa na makipagaral sa’yo.

Magtiwala ka na kami dito ay nagaaral at pinagdadasalan kayo at masayang masaya kami na kayo ay 
karamay na magaral pati. At pagtiwalaan niyo na ang ating Diyos ay masaya na gusto nating malaman 
kung paano tayo makakalapit sa kanya.

Sa ngayon, tawagan niyo ang kaibigan, ang kapatid at ang iba pang kamaganak at tayo tayo ay magaral, 
kahit saan, kumoekta tayo. 

Kaya natin ‘to.

Paano mag- SOAP

Gustong gusto namin ninyong malaman na napakasaya kami para sa inyo.

Ipinagmamalaki ka namin sa iyong pangako … na magbasa ng Biblia araw araw at iaplay ito sa ating 
buhay – ang magandang buhay na binigay sa atin.

Bawat Kabanata mayroong laarawan sa bawat berso na binabasa natin. Itong laarawan ay makakatulong 
sa ating pagintindi ng mga berso na binabasa at malaman kung ano ang sinansabi sa atin ng Panginoon.

Dito sa Love God Greatly, ginagamit namin ang S.O.A.P. na paraan. Bago tayo magumpisa, 
tingnan natin kung ano itong S.O.A.P. at bakit namin ito ginagamit.

Bakit mag- S.O.A.P?

Oo at maganda na binabasa ang Biblia, pero masmaganda na makipag-ugnayan tayo. Makikita mo sa 
madaling panahon na merong mga Santong Kasulatan na hindi mo nakita nuon na nandyan na. Kasi 
itong paraan na S.O.A.P. ay tutulungan ka na magaral na mas malamin, makikita moa ng iyong dagdag 
kaalaman sa pagintindi sa Biblia. Kaya gusto naming ihandog sa inyo na gamatin itong S.O.A.P na 
paraan. Magugulat ka!

Ano ang ibig sabihin ng S.O.A.P.?

S- Banal na kaSulatan. Isulat ang mga berso na pinagaralan natin at makikita nyo na maykaibahang 
resulta. Maso-sorpesa ka sa makikita mong kagawan ng Diyos.

O- Mga Obserbasyon. Ano ang nakikita ninyo sa mga berso na binasa natin? Sino sino ang 
pinatutungkolan? Meron bang inuulit ulit na sinasabi? Meron bang salitang kapunapuna sa iyo?

A- Aplikasyon. Dito natin puwedeng i-aplay sa ating sarili. Ano ba ang sinasabi ng Diyos sa akin? 
Paano ko magagamit ito sa sarili kong buhay? Ano ang kailangan kong gawin?

P- Pagdasal – Ipagdasal ang Santong Kasulatan. Oras na ito upang magpasalamat sa lahat na ipinakikita 
niya sa atin gawa nang tayo ay nag- aaral nang Libro para sa mga Salita ng Diyos. Tanungin natin ang 
Panginoon kung meron tayong kasalanan na kailangan nating tanggapin, huwag kalimutan, na mahal 
tayo ng Diyos. 

Paano mag- S.O.A.P? Ito ang halimbawa!

S- 5 Dahil sa pagasa na natataan para sa inyo sa langit, na nang una ay inyong narinig sa salita ng 
katotohanan ng evangelio, 6 Na ito’y dumating sa inyo; gayon din naman kung paano sa buong 
sanglibutan na namumunga at lumalaganap, gaya rin naman sa inyo, mula nang araw na inyong 
marinig at maalaman ang biyaya ng Dios sa katotohanan; 7 Ayon sa inyong natutuhan kay Epafras na 
aming minamahal na kasamang lingkod, na isang tapat na ministro ni Cristo, sa ganang atin; 8 Na siya 
rin namang sa amin ay nagbalita ng inyong pagibig sa Espiritu.

O-
 - Pagka-hinalo moa ng pananampalataya at pagmamahal, merong pagasa.
 - Ang pagasa natin ay nasa langit… sa dadating na panahon.
 - Ang Santong Sulat -  ay totoo.
 - Ang Santong Sulat -  ay buhay, mula sa umpisa hanggang sa dulo.
 - Kaya ng isang tao na magbago… Epafras.

A- Ginamit ng Diyos si, Epafras, para maibago ang kanilang bayan! Napaalala sa akin na ang ating 
pananagutan ay sabihin sa iba ang estoria ng ating Panginoon at Siya ang maglalago. Yung mga berso 
na binasa natin ay sinasabi na ikalat natin sa lahat ang katotohanan ni Kristo, at siya ang bahala 
na magdagdag. Itong mga berso ay direkta sa LGG … “gayon din naman kung paano sa buong 
sanglibutan na namumunga at lumalaganap, gaya rin naman sa inyo, mula nang araw na inyong 
marinig at maalaman ang biyaya ng Dios sa katotohanan;

 “Napakasaya pag nakita natin ang Santong Sulat -  maging buhay at nagsasalita sa ating. Ang 
ating tugon ay mga kababaihan na nadito sa ating grupo ay maintindihan. “Ang Santong Sulat 
-  ay hindi lang impormasyon, pati din sa ating pagbabagong- anyo.”

P- Panginoon, tulungan mo po akong maging Epafras – at sabihin sa iba ang iyong pagmamahal at 
Ikaw na lang ang magdagdag at magalaga. Tulungan mo po ako na maintindihan ko po ang mga berso 
na binabasa namin araw araw. Ang aking tugon ay maging malapit sa Iyo. Tulungan mo po akong may 
pagasa araw araw, araw araw ay maypanampalataya at pagmamahal sa kapwa. Tulungan mo akong 
maalala na may magandng dadating sa kinabukasan!

_________________________

Ang importante dito sa ating pag-aaral ay ang ating pakikipag-unayan sa isa’t isa, at ang ating 
Aplikasyon sa buhay natin.

Awit 1:2 Kundi ang kaniyang kasayahan ay nasa kautusan ng Panginoon; at sa kautusan niya 
nagbubulaybulay siya araw at gabi. 3 At siya’y magiging parang punong kahoy na itinanim sa 
siping ng mga agos ng tubig, na nagbubunga sa kaniyang kapanahunan, ang kaniyang dahon 
nama’y hindi malalanta; at anumang kaniyang gawin ay giginhawa.

Soap Basahing Plano
  Basahin SOAP
LINNGO 1 Lunes 1 Sam 16:1-12; Awit 78:70-72 Awit 78:70-72
 Martes 1 Sam 17:12 – 15; 32 - 37 1 Sam 17:1, 15
 Miyerkules Ezekiel 34:15 - 31 Ezekiel 34:15 – 16; 31
 Huwebes Isaias 40:9 - 11 Isaias 40:10 - 11
 Biyernes Awit 100 Awit 100:3
 Tugon  
   
LINNGO 2 Lunes 2 Samuel 5:1-5, 9-12  2 Samuel 5:10
 Martes 2 Samuel 7:8, 9, 16 2 Samuel 7:16
 Miyerkules Juan 18:33-37 Juan 18:36
 Huwebes Isaias 9:6-7 Isaias 9:7
 Biyernes Roma 8:17;  Efeso 2:19 Efeso 2:19
 Tugon  
   
LINGGO 3 Lunes 1 Samuel 21:10 - 13 1 Samuel 21:12 - 13
 Martes 2 Samuel 12:1 - 17 2 Samuel 12:16 - 17
 Miyerkules Juan1:1 – 4; 14 Juan 1:14
 Huwebes Mga Hebreo 2:14 - 18 Mga Hebreo 2:17 - 18
 Biyernes Juan 15:5; 2 Corinto 12:9 2 Corinto 12:9
 Tugon  
   
LINGGO 4 Lunes 1 Samuel 18:6 - 16 1 Samuel 18:14
 Martes Awit 144:1 - 4 Awit 144:1
 Miyerkules Pahayag 19:11 - 16 Pahayag 19:11
 Huwebes Awit 24 Awit 24:8
 Biyernes Efeso 6:10 -18 Efeso 6:10 – 13
 Tugon  
   
LINGGO 5 Lunes 1 Samuel 18:1-5; 20:42; 23:16-18 1 Samuel 20:42
 Martes 2 Samuel 1:1 -27 1 Samuel 1:26
 Miyerkules Juan 15:13-17 Juan 15:15
 Huwebes Kawikaan 17:17; 18:24 Kawikaan 17:17
 Biyernes Efeso 4:29-32 Efeso 4:32
 Tugon  
   
LINGGO 6 Lunes 2 Samuel 11:1-27 2 Samuel 11:27
 Martes 2 Samuel 12:1-15 2 Samuel12:13-15
 Miyerkules 1 Timoteo 1:12-16 1 Timoteo 1:15
 Huwebes Genesis 8:21; 1 Juan 1:8-9 1 Juan 1:8-9
 Biyernes Mga Gawa 3:19 Mga Gawa 3:19
 Tugon  
   
LINGGO 7 Lunes Mga Gawa 13:22 Mga Gawa 13:22
 Martes 1 Samuel 13:8-15 1 Samuel 13:14
 Miyerkules Mateo 17:1-7 Mateo 17:5
 Huwebes Mateo 10:29-31 Mateo 10:29-31
 Biyernes 1 Pedro 2:9-10 1 Pedro 2:9
 Tugon  
   
LINGGO 8 Lunes 1 Samuel 17:33-47 1 Samuel 17:45
 Martes Awit 27 Awit 27:1
 Miyerkules 2 Tesalonica 3:1-5 2 Tesalonica 3:3-5
 Huwebes Jeremias 17:7-8 Jeremias 17:7-8
 Biyernes Mga Hebreo 10:19-25 Mga Hebreo 10:21-23
 Tugon

Mga Layunin

Naniniwala kami na ito ay mahalaga na isulat ang mga layunin para sa bawat session. Magtabi ng ilang 
oras at magsulat ng tatlong mga layunin na nais mong mag-pocus sa session na ito, simula sa paggising 
sa bawat araw ay basahin ang Santong Sulat - . Kaya susunod na pagtapos ng walo na lingo meron 
tayong balikan na mga layunin natin. Kaya natin eto!

Ang aking mga layunin para sa session na ito ay:

1.

2.

3.

Pirma: ___________________________________________________________   

Petcha: ______________________

Isang Panimula Ukol sa Buhay ni David

Sa lahat ng karakter sa Bibliya, kay David ako pinaka interesado. Ang Panginoon ay 
pinagkalooban tayo ng maraming impormasyon tungkol sa kanyang buhay. Ito ay mula sa 
kanyang kabataan, pamilya, kanyang mga kabiguan at mga tagumpay. Ipinakita sa atin kung 
paano niya pinagsilbihan ang kanyang pamilya bilang isang pastol, kanyang pagharap sa 
pakikipagdigma at ang mahusay na pamumuno niya sa Israel. Ngunit tayo ay bukas din sa 
kanyang makasalanang buhay, mula sa pakikiapid, panlilinlang at pagpatay. Si David ay may 
mga maling desisyon na ginawa ngunit sa mga pagkakataong ito nakikita ang katarungan at 
malalim na paglingap sa kanya ng ating Panginoon. 

Ang buhay ni David ay maraming bahid ng intriga, kawalang pagasa at pagbabalik loob. Ang 
bawat isa sa atin ay may mga sitwasyong hinaharap o hinarap halintulad kay David. 

Ngunit sa lahat ng mga pagaaral na ito, ating himaying mabuti ang papel ng ating 

dakilang Diyos sa buhay ni David. Lagi natin isapuso ang mga tanong na ano ang natutunan 
ko tungkol sa Diyos at sa lahat ng ito, at ano ang magiging papel ng mga kaalaman na ito sa 
ating buhay. 

Si David ay naturingang may puso na para sa Diyos kahit siya ay makasalanan. Ang kanyang 
paniniwala at pagkamatapat sa ating dakilang lumikha ay tapat at tunay. Dito natin makikita 
ang lubos na pagibig ng Diyos sa atin sa buhay ni David. Sapagkat ang buhay ni David ay 

siya rin nating Diyos. 

Si David Bilang Isang Uri ni Kristo 

Sa kabuuan ng Lumang Tipan dito makikita ang tinatawag ng mga teolohiyo na “uri ni Kristo”. 
Ito ay dahil sa kagustuhan ng ating Panginoon na may mga tao, pangyayari at mga bagay na 
umuukol kay Hesus at sa kanyang mga gawain para sa mga tao. Halimbawa ang “manna” na 
ibinigay ng Panginoon mula sa langit ay halimbawa o manipestasyon na si Hesus ay siyang 
tinapay mula sa langit na sugo sa sangkatauhan para tayo ay iligtas. (Juan 6:32). Ang iba pang 
manipestasyon ay ang templo, si Boaz, Jonah at ang paglilinis gamit ang hisopo. 

Maraming beses natin makikita sa Aklat ni Mateo na si Hesus ay tinuran bilang “anak 

ni David”. Si David ay pinili ng Panginoon bilang hari. Si David at si Jesus ay parehong 
ipinanganak sa Bethlehem at parehong itinakwil ng kanilang mga kalipi. Si David ay isang 

pastol at si Hesus ay tinatawag na “ Dakilang Pastol”. Ang pagtutulad at paghahambing sa 
buhay nina David at Hesus ay malalim. Makikita sa mga artikulo ni Jonathan Edwards ang 
mga pagaaral na ito sa http://feedingonchrist.com/jonathan-edwards-on-david-as-a-type-of-
christ/LoveGodGreatly.com 

Sa kaganapang ito, ang ating pagaaral ay kakaiba. Lunes at Martes ay para sa buhay ni David. 
Ang Miyerkules at Huwebes ay para sa buhay ni Hesus at ang Biyernes ay para sa ating 
pagninilay. 

Ang buhay ni David na pinili ng ating Panginoon para sa kanya ay kakaiba, puno ng saya at 
pagsubok na pinalalim ng pananampalatayang matatag at tayo ay mapalad na mapagaralan at 
unawain ang lahat ng ito. Tayo ay maaaring mamuhay na puno ng malalim na pananampalataya 
at tiwala sa Panginoon dahil tayo ay namumuhay sa presensiya ng Panginoon. Sa gabay ng 

ating Panginoon, tayo ay maaaring maging mga kababaihan na nasasalamin ang katauhan 

ng ating Panginoon. 

Pagtingin sa Panginoon,

Jen

Linngo 1

Linngo 1 Layunin: (Mahahanap ito na nakalista sa ating blog post bawat Lunes):

Panalangin para sa linggo ito: Ang ating Pamilya

 Pagdarasal Papuri

Lunes

Martes

Miyerkules

Huwebes

Biyernes



Alamin ninyo na ang Panginoon 

ay siyang Dios; siya ang 

lumalang sa atin, at tayo’y 

kaniya: tayo’y kaniyang bayan, at 

mga tupa ng kaniyang pastulan.

Awil 100: 3

Panlinggong Salita ng Diyos Linngo 1

LiNNgo 1

SI DAVID, BATANG PASTOL

LUNES 1 SAMUEL 16:1 - 12
1 At sinabi ng Panginoon kay Samuel, Hanggang kailan pananangisan mo si Saul yamang 
aking itinakuwil siya na maging hari sa Israel? Punuin mo ng langis ang iyong sungay, at ikaw 
ay yumaon, susuguin kita kay Isai na Bethlehemita: sapagka’t ako’y naglaan sa kaniyang mga 
anak ng isang hari.
2 At sinabi ni Samuel, Paanong ako’y paroroon? Kung mabalitaan ni Saul, ay kaniyang papatayin 
ako. At sinabi ng Panginoon, Magdala ka ng isang dumalagang baka, at iyong sabihin, Ako’y 
naparito upang maghain sa Panginoon.
3 At tawagin mo si Isai sa paghahain at aking ituturo sa iyo kung ano ang iyong gagawin; at 
iyong papahiran sa akin yaong sa iyo’y aking sabihin.
4 At ginawa ni Samuel ang sinalita ng Panginoon at naparoon sa Bethlehem. At ang mga 
matanda sa bayan ay naparoon upang salubungin siya na nagsisipanginig, at nagsabi, Naparirito 
ka bang may kapayapaan?
5 At kaniyang sinabi, May kapayapaan: ako’y naparito upang maghain sa Panginoon: 
magpakabanal kayo at sumama kayo sa akin sa paghahain. At pinapagbanal niya si Isai at ang 
kaniyang mga anak, at tinawag niya sila sa paghahain.
6 At nangyari, nang sila’y dumating na siya’y tumingin kay Eliab, at nagsabi, Tunay na ang 
pinahiran ng Panginoon ay nasa harap niya.
7 Nguni’t sinabi ng Panginoon kay Samuel, Huwag mong tingnan ang kaniyang mukha, o 
ang taas ng kaniyang kataasan; sapagka’t aking itinakuwil siya: sapagka’t hindi tumitingin ang 
Panginoon na gaya ng pagtingin ng tao: sapagka’t ang tao ay tumitingin sa mukha, nguni’t ang 
Panginoon ay tumitingin sa puso.
8 Nang magkagayo’y tinawag ni Isai si Abinadab, at pinaraan niya sa harap ni Samuel. At 
kaniyang sinabi, Kahit ito man, ay hindi pinili ng Panginoon.
9 Nang magkagayo’y pinaraan ni Isai si Samma. At kaniyang sinabi, Kahit ito man, ay hindi 
pinili ng Panginoon.
10 At pinaraan ni Isai ang pito sa kaniyang mga anak sa harap ni Samuel. At sinabi ni Samuel 
kay Isai, Hindi pinili ng Panginoon ang mga ito.
11 At sinabi ni Samuel kay Isai, Narito ba ang iyong lahat na anak? At kaniyang sinabi, Natitira 
pa ang bunso, at, narito, siya’y nag-aalaga sa mga tupa. At sinabi ni Samuel kay Isai, Ipasundo 

mo siya; sapagka’t hindi tayo uupo hanggang sa siya’y dumating dito.
12 At siya’y nagsugo, at sinundo siya roon. Siya nga’y may mapulang pisngi, may magandang 
bikas, at mabuting anyo. At sinabi ng Panginoon, Tumindig ka: pahiran mo siya ng langis, 
sapagka’t ito nga.

 AWIT 78:70 – 72
70 Pinili naman niya si David na kaniyang lingkod, at kinuha niya siya mula sa kulungan ng 
mga tupa:
71 Dinala niya siya na mula sa pagsunod sa mga tupa ng nagpapasuso, upang maging pastor ng 
Jacob na kaniyang bayan, at ang Israel na kaniyang mana.
72 Sa gayo’y siya ang kanilang pastor ayon sa pagtatapat ng kaniyang puso; at pinatnubayan 
niya sila sa pamamagitan ng kabihasahan ng kaniyang mga kamay.

MARTES 1 SAMUEL 17:12 – 15; 32 - 37
12 Si David nga ay anak niyaong Ephrateo sa Bethlehem-juda, na ang pangala’y Isai; at 
may walong anak: at ang lalaking yaon ay matanda na sa mga kaarawan ni Saul na totoong 
napakatanda sa gitna ng mga tao.
13 At ang tatlong pinakamatandang anak ni Isai ay naparoong sumunod kay Saul sa 
pakikipagbaka: at ang mga pangalan ng kaniyang tatlong anak na naparoon sa pakikipagbaka 
ay si Eliab na panganay, at ang kasunod niya ay si Abinadab, at ang ikatlo ay si Samma.
14 At si David ang bunso: at ang tatlong pinakamatanda ay sumunod kay Saul.
15 Nguni’t si David ay nagpaparoo’t parito mula kay Saul upang pasabsabin ang mga tupa ng 
kaniyang ama sa Bethlehem.
32 At sinabi ni David kay Saul, Huwag manglupaypay ang puso ng sinoman dahil sa kaniya; 
ang iyong lingkod ay yayaon at makikipaglaban sa Filisteong ito.
33 At sinabi ni Saul kay David: Hindi ka makaparoroon laban sa Filisteong ito upang 
makipaglaban sa kaniya: sapagka’t ikaw ay isang bata, at siya’y isang lalaking mangdidigma 
mula sa kaniyang pagkabata.
34 At sinabi ni David kay Saul, Ang iyong lingkod ay nagaalaga ng mga tupa ng kaniyang ama; 
at pagka pumaroon ang isang leon, o isang oso, at kinukuha ang isang kordero sa kawan,
35 Ay lumalabas akong hinahabol ko siya, at aking sinasaktan, at aking inililigtas sa kaniyang 
bibig: at pagka dinadaluhong ako ay aking pinapangahan, at aking sinasaktan, at aking 
pinapatay.
36 Pinapatay ng iyong lingkod ang leon at gayon din ang oso: at ang Filisteong ito na hindi tuli 
ay magiging isa sa kanila, yamang kaniyang hinahamon ang mga hukbo ng Dios na buhay.
37 At sinabi ni David, Ang Panginoon na nagligtas sa akin sa mga pangamot ng leon, at sa 

pangamot ng oso, ay siyang magliligtas sa akin sa kamay ng Filisteong ito. At sinabi ni Saul kay 
David, Yumaon ka, at ang Panginoon ay sasa iyo.

MIYERKULES – ANG DIYOS, MAS MAHUSAY NA PASTOL EZEKIEL 
 34:15 - 31

15 Ako ay magiging kanilang pastor ng aking mga tupa at aking pahihigain sila, sabi ng 
Panginoong Dios.
16 Aking hahanapin ang nawala, at ibabalik ang iniligaw, at tatalian ang nabalian, at palalakasin 
ang may sakit: nguni’t aking lilipulin ang mataba at malakas; aking pakakanin sila sa katuwiran.
17 At tungkol sa inyo, Oh aking kawan, ganito ang sabi ng Panginoong Dios: Narito, ako’y 
humahatol sa gitna ng hayop at hayop, sa gitna ng mga lalaking tupa at mga kambing na lalake.
18 Inaakala baga ninyong munting bagay sa inyo na kumain sa mabuting pastulan, nguni’t 
inyong marapat yapakan ng inyong mga paa ang nalabi sa inyong pastulan? at uminom sa 
malinaw na tubig, nguni’t inyong marapat lampisawin ng inyong mga paa ang nalabi?
19 At tungkol sa aking mga tupa, kanilang kinakain ang inyong niyapakan ng inyong mga paa, 
at kanilang iniinom ang nilampisaw ng inyong mga paa.
20 Kaya’t ganito ang sabi ng Panginoong Dios sa kanila: Narito, ako, sa makatuwid baga’y ako, 
ay hahatol sa matabang tupa at sa payat na tupa.
21 Sapagka’t inyong itinulak ng tagiliran at ng balikat, at inyong sinuwag ng inyong mga sungay 
ang lahat na may sakit, hanggang sa inyong napangalat sila;
22 Kaya’t aking ililigtas ang aking kawan, at hindi na sila magiging samsam; at ako’y hahatol sa 
tupa at tupa.
23 At ako’y maglalagay ng isang pastor sa kanila, at kaniyang papastulin sila sa makatuwid 
baga’y ang aking lingkod na si David; kaniyang papastulin sila, at siya’y magiging kanilang 
pastor,
24 At akong Panginoon ay magiging kanilang Dios, at ang aking lingkod na si David ay prinsipe 
sa kanila; akong Panginoon ang nagsalita.
25 At ako’y makikipagtipan sa kanila ng tipan ng kapayapaan, at aking papawiin ang mga 
masamang hayop sa lupain; at sila’y magsisitahang tiwasay sa ilang, at mangatutulog sa mga 
gubat.
26 At aking gagawing mapapalad sila at ang mga dakong nangasa palibot ng aking burol; at 
aking palalagpakin ang ulan sa kapanahunan; magkakaroon ng ulan ng pagpapala.
27 At ang punong kahoy sa parang ay magbubunga, at ang lupa’y magsisibol ng halaman 
niya, at sila’y matitiwasay sa kanilang lupain; at kanilang malalaman na ako ang Panginoon, 
pagka aking binali ang tali ng kanilang pamatok, at aking nailigtas sila sa kamay ng mga 
pinaglilingkuran nila.

28 At sila’y hindi na magiging pinakahuli sa mga bansa, o lalamunin man sila ng hayop sa lupa; 
kundi sila’y magsisitahang tiwasay, at walang tatakot sa kanila.
29 At aking pagkakalooban sila ng mga pananim na ikababantog, at sila’y hindi na mangalilipol 
pa ng kagutom sa lupain, o magtataglay pa man ng kahihiyan sa mga bansa.
30 At kanilang malalaman na akong Panginoon nilang Dios ay sumasa kanila, at sila na 
sangbahayan ni Israel ay aking bayan, sabi ng Panginoong Dios.
31 At kayong mga tupa ko, na mga tupa sa aking pastulan ay mga tao, at ako’y inyong Dios, 
sabi ng Panginoong Dios.

HUWEBES ISAIAS 40:9 - 11
9 Oh ikaw na nagsasabi ng mga mabuting balita sa Sion, sumampa ka sa mataas na bundok; 
Oh ikaw na nagsasabi ng mga mabuting balita sa Jerusalem, ilakas mo ang iyong tinig na may 
kalakasan; ilakas mo, huwag kang matakot; sabihin mo sa mga bayan ng Juda, Tingnan ang 
inyong Dios!
10 Narito, ang Panginoong Dios ay darating na gaya ng makapangyarihan, at ang kaniyang 
kamay ay magpupuno sa ganang kaniya: Narito, ang kaniyang ganting pala ay dala niya, at ang 
kaniyang ganti ay nasa harap niya.
11 Kaniyang papastulin ang kaniyang kawan, na gaya ng pastor, kaniyang pipisanin ang mga 
kordero sa kaniyang kamay, at dadalhin sila sa kaniyang sinapupunan, at papatnubayan na 
marahan yaong mga nagpapasuso.

BIYERNES AWIL 100

Magkaingay kayo na may kagalakan sa Panginoon, kayong lahat na lupain.
2 Mangaglingkod kayo na may kasayahan sa Panginoon; magsilapit kayo sa kaniyang harapan 
na may awitan.
3 Alamin ninyo na ang Panginoon ay siyang Dios; siya ang lumalang sa atin, at tayo’y kaniya: 
tayo’y kaniyang bayan, at mga tupa ng kaniyang pastulan.
4 Magsipasok kayo sa kaniyang mga pintuang-daan na may pagpapasalamat, at sa kaniyang 
looban na may pagpupuri: mangagpasalamat kayo sa kaniya, at purihin ninyo ang kaniyang 
pangalan.
5 Sapagka’t ang Panginoon ay mabuti; ang kaniyang kagandahang-loob ay magpakailan man; 
at ang kaniyang pagtatapat ay sa lahat ng sali’t saling lahi.

1. Paano tayo inihanda ng Panginoon para tayo ay maging “David” sa mga tao sa ating buhay?

2. Ang Diyos ay higit na tinitignan ang ating kalooban kaysa sa ating panlabas na anyo, si David 
ang pinakabata sa kanilang magkakapatid ngunit siya ang pinili ng Panginoon, paano ka binibigyang 
inspirasyon ng bagay na ito?

3. Bilang ang Diyos ang ating pastol, saang aspeto ng iyong buhay mo higit na kailangan ang kanyang 
gabay?

4. May mga pagkakataon ba na ang Panginoon ay iniligtas ka sa isang matinding pagsubok? Matiwasay 
mo bang napagtagumpayan ito? Magpasalamat at magpuri sa dakila niyang pagpapala.

5. Paano ka nakakaramdam ng pagasa sa tuwing babasahin mo ang Awit 100:3?

Gunita at mga Tanong

At si David ay dumakila 

ng dumakila; sapagka’t ang 

Panginoon na Dios ng mga 

hukbo, ay sumasa kaniya.

2 Samuel 5: 10

Panlinggong Salita ng Diyos Linngo 2

LiNNgo 2

SI DAVID, NA HARI
LUNES  2 SAMUEL 5:1 – 5; 9 - 12

Nang magkagayo’y naparoon ang lahat ng mga lipi ng Israel kay David sa Hebron, at 
nagsipagsalita, na nagsisipagsabi, Narito, kami ay iyong buto at iyong laman.
2 Sa panahong nakaraan nang si Saul ay hari sa amin, ikaw ang naglalabas at nagpapasok sa 
Israel: at sinabi ng Panginoon sa iyo: Ikaw ay magiging pastor ng aking bayang Israel: at ikaw 
ay magiging prinsipe sa Israel.
3 Sa gayo’y nagsiparoon ang lahat ng mga matanda sa Israel sa hari sa Hebron: at ang haring si 
David ay nakipagtipan sa kanila sa Hebron sa harap ng Panginoon: at kanilang pinahiran ng 
langis si David na maging hari sa Israel.
4 Si David ay may tatlong pung taon nang siya’y magpasimulang maghari, at siya’y nagharing 
apat na pung taon.
5 Sa Hebron ay naghari siya sa Juda na pitong taon at anim na buwan: at sa Jerusalem ay 
naghari siya na tatlong pu at tatlong taon sa buong Israel at Juda.
9 At tumahan si David sa katibayan at tinawag na bayan ni David. At itinayo ni David ang kuta 
sa palibot mula sa Millo, at sa loob.
10 At si David ay dumakila ng dumakila; sapagka’t ang Panginoon na Dios ng mga hukbo, ay 
sumasa kaniya.
11 At si Hiram na hari sa Tiro ay nagpadala kay David ng mga sugo, at ng mga puno ng sedro, 
at mga anluwagi, at mangdadaras sa bato; at kanilang ipinagtayo si David ng isang bahay.
12 At nahalata ni David, na itinalaga siya ng Panginoon na maging hari sa Israel, at kaniyang 
itinaas ang kaniyang kaharian dahil sa kaniyang bayang Israel.

MARTES 2 SAMUEL 7:8, 9, 16
8 Ngayon nga’y ganito ang iyong sasabihin sa aking lingkod na kay David, Ganito ang sabi ng 
Panginoon ng mga hukbo: Kinuha kita mula sa kulungan ng tupa, sa pagsunod sa tupa, upang 
ikaw ay maging pangulo sa aking bayan, sa Israel:
9 At ako’y suma iyo saan ka man naparoon, at aking inihiwalay ang lahat ng iyong mga kaaway 
sa harap mo; at gagawin kitang isang dakilang pangalan, gaya ng pangalan ng mga dakila na 
nasa lupa.
16 At ang iyong sangbahayan at ang iyong kaharian ay matitiwasay magpakailan man sa harap 
mo: ang iyong luklukan ay matatatag magpakailan man.

MIYERKULES – SI HESUS, MAS MABUTING HARI JUAN 18:33 - 37
33 Si Pilato nga’y muling pumasok sa Pretorio, at tinawag si Jesus, at sa kaniya’y sinabi, Ikaw 
baga ang Hari ng mga Judio?
34 Sumagot si Jesus, Sinasabi mo baga ito sa iyong sarili, o sinabi sa iyo ng mga iba tungkol sa 
akin?
35 Si Pilato ay sumagot, Ako baga’y Judio? Ang iyong sariling bansa at ang mga pangulong 
saserdote ang sa iyo’y nagdala sa akin: anong ginawa mo?
36 Sumagot si Jesus, Ang kaharian ko ay hindi sa sanglibutang ito: kung ang kaharian ko ay sa 
sanglibutang ito, ang aking mga alipin nga ay makikipagbaka, upang ako’y huwag maibigay sa 
mga Judio: nguni’t ngayo’y ang aking kaharian ay hindi rito.
37 Sinabi nga sa kaniya ni Pilato, Ikaw nga baga’y hari? Sumagot si Jesus, Ikaw ang nagsasabing 
ako’y hari. Ako’y ipinanganak dahil dito, dahil dito ako naparito sa sanglibutan, upang bigyang 
patotoo ang katotohanan. Ang bawa’t isang ayon sa katotohanan ay nakikinig ng aking tinig.

HUWEBES ISAIAS 9:6 - 7
6 Sapagka’t sa atin ay ipinanganak ang isang bata, sa atin ay ibinigay ang isang anak na lalake; 
at ang pamamahala ay maaatang sa kaniyang balikat: at ang kaniyang pangalan ay tatawaging 
Kamanghamangha, Tagapayo, Makapangyarihang Dios, Walang hanggang Ama, Pangulo ng 
Kapayapaan.
7 Ang paglago ng kaniyang pamamahala at ng kapayapaan ay hindi magkakaroon ng wakas, sa 
luklukan ni David, at sa kaniyang kaharian, upang itatag, at upang alalayan ng kahatulan at ng 
katuwiran mula ngayon hanggang sa magpakailan man. Isasagawa ito ng sikap ng Panginoon 
ng mga hukbo.

BIYERNES ROMA 8:17
17 At kung mga anak, ay mga tagapagmana nga; mga tagapagmana sa Dios, at mga kasamang 
tagapagmana ni Cristo; kung gayon nga makipagtiis tayo sa kaniya, upang tayo’y lumuwalhati 
namang kasama niya.

 EFESO 2:19
19 Kaya nga hindi na kayo mga taga ibang lupa at mga manglalakbay, kundi kayo’y mga 
kababayan na kasama ng mga banal, at sangbahayan ng Dios,

1. Kahit na ipinangako ng Diyos ang kaharian kay David nang siya ay piliin ni Samuel, si David 
ay naghintay pa ng mahabang panahon para ito ay magkatotoo. May pagkakataon ba na ikaw ay 
pinaghihintay ng Diyos? Ano kayang aral ang nais Niyang matutunan mo sa iyong paghihintay?

2. Bakit kaya labis ang pagpapalang binibigay ng Diyos kay David?

3. Sapagkat ang kaharian ng Diyos ay hindi dito sa lupa, ang lahat ng kanyang gusto at pinahahalagahan 
ay iba sa pinahahalagahan ng mga tao. Bakit importante na isaisip ang katotohanang ito?

4. Katarungan at kapayapaan ang maghahari sa pagdating ni Hesus sa trono ni David, sa paanong 
paraan ito nakakatulong sa pagharap mo sa mga kawalan ng hustisya at kaguluhan sa iyong buhay?

5. Sa kaalamang ikaw ay bahagi ng tahanan ng Diyos, paano ka binabago ng katotohanang ito at paano 
mo tinitignan ang iyong sarili?

Gunita at mga Tanong

At siya’y nagsabi sa akin, 

Ang aking biyaya ay sapat na 

sa iyo: sapagka’t ang aking 

kapangyarihan ay nagiging sakdal 

sa kahinaan. Kaya’t bagkus akong 

magmamapuri na may malaking 

galak sa aking kahinaan upang 

manahan nawa sa akin ang 

kapangyarihan ni Cristo.

2 Corinto 12: 9

Panlinggong Salita ng Diyos Linngo 3

LiNNgo 3

SI DAVID, NA TAO
LUNES 1 SAMUEL 21:10 - 13

10 At tumindig si David, at tumakas nang araw na yaon dahil sa takot kay Saul, at naparoon kay 
Achis na hari sa Gath.
11 At sinabi ng mga lingkod ni Achis sa kaniya, Hindi ba ito’y si David na hari sa lupain? Hindi ba 
pinagaawitanan siya sa mga sayaw, na sinasabi, Pinatay ni Saul ang kaniyang libolibo, At ni David 
ang kaniyang laksalaksa?
12 At iningatan ni David ang mga salitang ito sa kaniyang puso, at natakot na mainam kay Achis 
na hari sa Gath.
13 At kaniyang binago ang kaniyang kilos sa harap nila at nagpakunwaring ulol sa kanilang mga 
kamay, at nagguhit sa mga pinto ng pintuang-daan, at pinatulo ang kaniyang laway sa kaniyang 
balbas.

MARTES 2 SAMUEL 12:1 -17
12 At sinugo ng Panginoon si Nathan kay David. At siya’y naparoon sa kaniya, at nagsabi sa kaniya, 
May dalawang lalake sa isang bayan; ang isa ay mayaman at ang isa ay mahirap.
2 Ang mayaman ay mayroon totoong maraming kawan at bakahan:
3 Nguni’t ang mahirap ay walang anomang bagay, liban sa isang munting korderong babae, na 
kaniyang binili at inalagaan: at lumaki sa kaniya, at sa kaniyang mga anak; kumakain ng kaniyang 
sariling pagkain at umiinom ng kaniyang sariling inumin, at humihiga sa kaniyang sinapupunan, 
at sa kaniya’y parang isang anak.
4 At naparoon ang isang maglalakbay sa mayaman, at ipinagkait niya ang kaniyang sariling kawan 
at ang kaniyang sariling bakahan, na ihanda sa naglalakbay na dumating sa kaniya, kundi kinuha 
ang kordero ng mahirap na lalake, at inihanda sa lalake na dumating sa kaniya.
5 At ang galit ni David ay nagalab na mainam laban sa lalake; at kaniyang sinabi kay Nathan, Buhay 
ang Panginoon, ang lalake na gumawa nito ay karapatdapat na mamatay:
6 At isinauli ang kordero na may dagdag na apat, sapagka’t kaniyang ginawa ang bagay na ito, at 
sapagka’t siya’y hindi naawa.
7 At sinabi ni Nathan kay David, Ikaw ang lalaking yaon. Ganito ang sabi ng Panginoon, ng Dios 
ng Israel, Pinahiran kita ng langis na maging hari sa Israel, at aking iniligtas ka sa kamay ni Saul;
8 At ibinigay ko sa iyo ang bahay ng iyong panginoon, at ang mga asawa ng iyong panginoon sa 
iyong sinapupunan, at ibinigay ko sa iyo ang sangbahayan ng Israel at ng Juda; at kung totoong 
kakaunti pa ito, ay dadagdagan pa kita ng gayong bagay.
9 Bakit nga iyong niwalang kabuluhan ang salita ng Panginoon, na iyong ginawa ang masama sa 
kaniyang paningin? iyong sinugatan ng tabak si Uria na Hetheo, at iyong kinuha ang kaniyang 
asawa upang maging iyong asawa, at iyong pinatay siya ng tabak ng mga anak ni Ammon.
10 Ngayon nga’y ang tabak ay hindi hihiwalay kailan man sa iyong sangbahayan; sapagka’t iyong 
niwalan ng kabuluhan ako, at iyong kinuha ang asawa ni Uria na Hetheo upang maging iyong 
asawa.
11 Ganito ang sabi ng Panginoon, Narito, ako’y magtitindig ng kasamaan laban sa iyo na mula sa 
iyong sariling sangbahayan, at aking kukunin ang iyong mga asawa sa harap ng iyong mga mata, 

at aking ipagbibigay sa iyong kapuwa, at kaniyang sisipingan ang iyong mga asawa sa sikat ng araw 
na ito.
12 Sapagka’t iyong ginawa na lihim: nguni’t aking gagawin ang bagay na ito sa harap ng buong 
Israel, at sa harap ng araw.
13 At sinabi ni David kay Nathan, Ako’y nagkasala laban sa Panginoon. At sinabi ni Nathan kay 
David, Inalis din ng Panginoon ang iyong kasalanan; hindi ka mamamatay.
14 Gayon ma’y sapagka’t sa gawang ito’y iyong binigyan ng malaking pagkakataon ang mga kaaway 
ng Panginoon upang magsipanungayaw, ang bata naman na ipinanganak sa iyo ay walang pagsalang 
mamamatay.
15 At si Nathan ay umuwi sa kaniyang bahay. At sinaktan ng Panginoon ang bata na ipinanganak 
ng asawa ni Uria kay David, at totoong malubha.
16 Ipinanalangin nga ni David sa Dios ang bata; at si David ay nagaayuno, at pumapasok, at 
humihiga buong gabi sa lupa.
17 At bumabangon ang mga matanda sa kaniyang bahay, at tumatayo sa siping niya, upang itindig 
siya sa lupa; nguni’t siya’y ayaw kahit kumain ng tinapay na kasalo nila.

MIYERKULES SI HESUS, MAS MABUTING TAO JOHN 1:1 – 4; 14
1 Nang pasimula siya ang Verbo, at ang Verbo ay sumasa Dios, at ang Verbo ay Dios.
2 Ito rin nang pasimula’y sumasa Dios.
3 Ang lahat ng mga bagay ay ginawa sa pamamagitan niya; at alin man sa lahat ng ginawa ay hindi 
ginawa kung wala siya.
4 Nasa kaniya ang buhay; at ang buhay ay siyang ilaw ng mga tao.
14 At nagkatawang-tao ang Verbo, at tumahan sa gitna natin (at nakita namin ang kaniyang 
kaluwalhatian, kaluwalhatian gaya ng sa bugtong ng Ama), na puspos ng biyaya at katotohanan.

HUWEBES MGA HEBREO 2:14 - 18
14 Dahil sa ang mga anak ay mga may bahagi sa laman at dugo, siya nama’y gayon ding nakabahagi 
sa mga ito; upang sa pamamagitan ng kamatayan ay kaniyang malipol yaong may paghahari sa 
kamatayan, sa makatuwid ay ang diablo:
15 At mailigtas silang lahat na dahil sa takot sa kamatayan ay nangasailalim ng pagkaalipin sa buong 
buhay nila.
16 Sapagka’t tunay na hindi niya tinutulungan ang mga anghel, kundi tinutulungan niya ang binhi 
ni Abraham.
17 Kaya’t nararapat sa kaniya na sa lahat ng mga bagay ay matulad sa kaniyang mga kapatid, upang 
maging isang dakilang saserdoteng maawain at tapat sa mga bagay na nauukol sa Dios, upang 
gumawa ng pangpalubag-loob patungkol sa mga kasalanan ng bayan.
18 Palibhasa’y nagbata siya sa pagkatukso, siya’y makasasaklolo sa mga tinutukso.

BIYERNES JUAN 15:5
5 Ako ang puno ng ubas, kayo ang mga sanga: Ang nananatili sa akin, at ako’y sa kaniya, ay siyang 
nagbubunga ng marami: sapagka’t kung kayo’y hiwalay sa akin ay wala kayong magagawa.

 2 CORINTO 12:9
9 At siya’y nagsabi sa akin, Ang aking biyaya ay sapat na sa iyo: sapagka’t ang aking kapangyarihan 
ay nagiging sakdal sa kahinaan. Kaya’t bagkus akong magmamapuri na may malaking galak sa 
aking kahinaan upang manahan nawa sa akin ang kapangyarihan ni Cristo.

1. Nang harapin ni Nathan si David sa kanyang kasalanan ayon sa Samuel 12: 1-17, ano ang naging 
reaksyon ni David? Paano mo ito haharapin kung ikaw ang nasa parehong sitwasyon?

2. Bakit sa tingin mo pinatawad ng Panginoon sa kanyang pakikiapid kay Bathsheba ngunit hindi niya 
tinanggal ang kaparusahan sa kasalanan niya?

3.Bakit lubos na mahalaga na unawain na si Jesus ay namuhay kasama natin? (Juan 1:14)?

4. Sa ating pagkakaunawa na si Hesus ay buong puso na namuhay sa mundo sa kabila ng pagdanas 
niya ng pagpapakasakit, mga tukso at pagkabigo para sa atin, paano ka lumalapit sa Kanya pag ikaw ay 
nakararanas ng mga tukso at pagpapakasakit?

5. Magbigay ng isang halimbawa kung saan ang kapangyarihan ng Diyos ay nariyan sa oras ng iyong 
kahinaan. Ano ang naging epekto nito sa mga tao sa iyong paligid?

Gunita at mga Tanong

Sa katapustapusa’y magpakalakas 

kayo sa Panginoon, at sa 

kapangyarihan ng kaniyang 

kalakasan.

Efeso 6: 10 

LiNNgo 4

SI DAVID, NA MANDIRIGMA

LUNES 1 SAMUEL 18:6 - 18
6 At nangyari pagdating nila, nang bumalik si David mula sa pagpatay sa Filisteo, na ang mga 
babae ay lumabas mula sa lahat ng mga bayan ng Israel, na nagaawitan at nagsasayawan, upang 
salubungin ang haring si Saul, ng mga pandereta, ng kagalakan, at ng panugtog ng tugtugin.
7 At nagaawitan ang mga babae sa kanilang pagtugtog, at sinasabi, Pinatay ni Saul ang kaniyang 
libolibo, At ni David ang kaniyang laksa-laksa.
8 At nagalit na mainam si Saul at ang sabing ito ay isinama niya ng loob; at kaniyang sinabi, 
Kanilang inilagay kay David ay laksalaksa, at sa akin ay kanilang inilagay ang libolibo lamang: 
at ano na lamang ang kaniyang tatangkilikin kundi ang kaharian?
9 At inirapan ni Saul si David mula sa araw na yaon.
10 At nangyari nang kinabukasan, na ang masamang espiritu na mula sa Dios ay dumating na 
makapangyarihan kay Saul, at siya’y nanghula sa gitna ng bahay: at si David ay tumugtog ng 
kaniyang kamay, gaya ng kaniyang ginagawa araw-araw; at hawak ni Saul ang kaniyang sibat 
sa kaniyang kamay.
11 At inihagis ni Saul ang sibat; sapagka’t kaniyang sinabi, Aking tutuhugin si David sa dinding. 
At tumanan si David sa kaniyang harap na makalawa.
12 At natakot si Saul kay David, sapagka’t ang Panginoon ay sumasakaniya, at nahiwalay na kay 
Saul.
13 Kaya’t inihiwalay ni Saul siya sa kaniya, at siya’y ginawa niyang punong kawal sa isang libo; 
at siya’y naglalabas pumasok sa harap ng bayan.
14 Nagpakabait si David sa lahat ng kaniyang kilos; at ang Panginoon ay sumasakaniya.
15 At nang makita ni Saul na siya’y nagpakabait, siya’y natakot sa kaniya.
16 Nguni’t minamahal ng buong Israel at Juda si David; sapagka’t siya’y naglalabas pumasok sa 
harap nila.
17 At sinabi ni Saul kay David, Narito ang aking lalong matandang anak na babae na si Merab; 
siya’y aking ibibigay sa iyo na asawa: magpakatapang ka lamang dahil sa akin, at iyong ilaban 
ang mga pagbabaka ng Panginoon. Sapagka’t sinabi ni Saul, Huwag pagbuhatan siya ng aking 
kamay, kundi ang kamay ng mga Filisteo, ang magbuhat sa kaniya.
18 At sinabi ni David kay Saul, Sino ako at ano ang aking buhay, o ang sangbahayan ng aking 
ama sa Israel, upang maging manugang ako ng hari?

MARTES AWIT 144:1 - 4
144 Purihin ang Panginoon na aking malaking bato, na tinuturuan ang mga kamay ko na 
makipagdigma, at ang mga daliri ko na magsilaban:
2 Aking kagandahang-loob, at aking katibayan, aking matayog na moog, at aking tagapagligtas; 
aking kalasag, at siya na doon ako nanganganlong; na siyang nagpapasuko ng aking bayan sa 
akin.
3 Panginoon, ano ang tao, upang iyong kilalanin siya? O ang anak ng tao, upang iyong 
pahalagahan siya?
4 Ang tao ay parang walang kabuluhan: ang kaniyang mga kaarawan ay parang lilim na 
napaparam.

MIYERKULES – SI HESUS, MAS MAHUSAY NA MANDIRIGMA PAHAYAG 
 19:11 - 16

11 At nakita kong bukas ang langit; at narito, ang isang kabayong maputi, at yaong nakasakay 
dito ay tinatawag na Tapat at Totoo; at sa katuwiran siya’y humahatol at nakikipagbaka.
12 At ang kaniyang mga mata ay ningas ng apoy, at sa kaniyang ulo ay maraming diadema; at 
siya’y may isang pangalang nakasulat, na sinoman ay di nakaaalam kundi siya rin.
13 At siya’y nararamtan ng damit na winisikan ng dugo: at ang kaniyang pangalan ay tinatawag 
na Ang Verbo ng Dios.
14 At ang mga hukbong nasa langit ay sumusunod sa kaniya na mga nakasakay sa mga kabayong 
puti, at nangararamtan ng mahalagang linong maputi at dalisay.
15 At sa kaniyang bibig ay lumalabas ang isang tabak na matalas, upang sa pamamagitan nito’y 
sugatan niya ang mga bansa: at kaniyang paghaharian ng tungkod na bakal: at niyuyurakan 
niya ang pisaan ng ubas ng kabangisan ng kagalitan ng Dios na Makapangyarihan sa lahat.
16 At siya’y mayroong isang pangalang nakasulat sa kaniyang damit at sa kaniyang hita, HARI 
NG MGA HARI AT PANGINOON NG MGA PANGINOON.

HUWEBES AWIT 24
24 Ang lupa ay sa Panginoon at ang buong narito; ang sanglibutan, at silang nagsisitahan dito.
2 Sapagka’t itinatag niya sa ibabaw ng mga dagat, at itinatayo sa ibabaw ng mga baha.
3 Sinong aahon sa bundok ng Panginoon? At sinong tatayo sa kaniyang dakong banal?
4 Siyang may malinis na mga kamay at may dalisay na puso; na hindi nagmataas ang kaniyang 

kaluluwa sa walang kabuluhan, at hindi sumumpa na may kabulaanan.
5 Siya’y tatanggap ng pagpapala sa Panginoon, at ng katuwiran sa Dios ng kaniyang kaligtasan.
6 Ito ang lahi ng mga nagsisihanap sa kaniya, na nagsisihanap ng iyong mukha, sa makatuwid 
baga’y Jacob. (Selah)
7 Itaas ninyo ang inyong mga ulo, Oh kayong mga pintuang-bayan; at kayo’y mangataas, 
kayong mga walang hanggang pintuan: at ang hari ng kaluwalhatian ay papasok.
8 Sino ang Hari ng kaluwalhatian? Ang Panginoong malakas at makapangyarihan, ang 
Panginoong makapangyarihan sa pagbabaka.
9 Itaas ninyo ang inyong mga ulo, Oh kayong mga pintuang-bayan; Oo, magsitaas kayo, 
kayong mga walang hanggang pintuan: at ang hari ng kaluwalhatian ay papasok.
10 Sino itong Hari ng kaluwalhatian? Ang Panginoon ng mga hukbo, siya ang Hari ng 
kaluwalhatian. (Selah)

BIYERNES EFESO 6:10 - 18
10 Sa katapustapusa’y magpakalakas kayo sa Panginoon, at sa kapangyarihan ng kaniyang 
kalakasan.
11 Mangagbihis kayo ng buong kagayakan ng Dios, upang kayo’y magsitibay laban sa mga 
lalang ng diablo.
12 Sapagka’t ang ating pakikibaka ay hindi laban sa laman at dugo, kundi laban sa mga 
pamunuan, laban sa mga kapangyarihan, laban sa mga namamahala ng kadilimang ito sa 
sanglibutan, laban sa mga ukol sa espiritu ng kasamaan sa mga dakong kaitaasan.
13 Dahil dito magsikuha kayo ng buong kagayakan ng Dios, upang kayo’y mangakatagal sa 
araw na masama, at kung magawa ang lahat, ay magsitibay.
14 Magsitibay nga kayo, na ang inyong mga baywang ay may bigkis na katotohanan, na may 
sakbat na baluti ng katuwiran,
15 At ang inyong mga paa ay may panyapak na paghahanda ng evangelio ng kapayapaan;
16 Bukod dito ay taglayin ninyo ang kalasag ng pananampalataya, na siyang ipapatay ninyo sa 
lahat ng nangagniningas na suligi ng masama.
17 At magsikuha rin naman kayo ng turbante ng kaligtasan, at ng tabak ng Espiritu, na siyang 
salita ng Dios:
18 Na magsipanalangin kayo sa Espiritu ng lahat ng panalangin at daing sa buong panahon, at 
mangagpuyat sa buong katiyagaan at daing na patungkol sa lahat ng mga banal,

1. Sa 1 Samuel 18:14, sinasabi na ang Panginoon ay kasama ni David. Ano kaya ang mga katangian na 
meron si David na mahal na mahal siya ng ating Panginoon?

2.  Ayon sa Awit 144: 1-2, sino ang naghahanda sa atin sa mga pagsubok na ating haharapin? Ano ang 
papel Niya sa mga pagsubok na ito?

3.  Sa unang pagdating ni Hesus sa ating mundo siya ay isang sanggol. Sa ikalawang pagkakataon siya 
ay darating sakay ng puting kabayo at magbibigay ng nararapat na paghuhukom. Paano binabago ang 
iyong pananaw kay Hesus sa pagdating Niya bilang isang mandirigma?

4.  Si David ay hindi naman ganuon katapang, labis lamang ang kanyang paniniwala sa mga pangako 
ng ating Diyos. Paano nailalarawan ang ating Diyos sa Psalm 24:8? Paano nagbibigay ng katapangan 
sa ating pagharap sa mga pagsubok ang katotohanang ito?

5.  Sa ating buhay maraming pagsubok ang ating hinaharap, hayagan at di hayagan. Sa pagtingin natin 
sa Efeso 6:10-13, paano tayo maghahanda para sa mga pagsubok na ito?

Gunita at mga Tanong

At magmagandang-loob kayo 

sa isa’t isa, mga mahabagin, 

na mangagpatawaran kayo 

sa isa’t isa, gaya naman ng 

pagpapatawad sa inyo ng Dios 

kay Cristo.

Efeso 4: 32 

SI DAVID, NA KAIBIGAAN

LUNES 1 SAMUEL 18:1 - 5
18 At nangyari, nang siya’y makatapos na magsalita kay Saul, na ang kaluluwa ni Jonathan 
ay nalakip sa kaluluwa ni David, at minahal ni Jonathan siya na gaya ng kaniyang sariling 
kaluluwa.
2 At kinuha siya ni Saul nang araw na yaon, at hindi na siya tinulutang umuwi sa bahay ng 
kaniyang ama.
3 Nang magkagayo’y si Jonathan at si David ay nagtibay ng isang tipan, sapagka’t minahal niya 
siya na gaya ng kaniyang sariling kaluluwa.
4 At hinubad ni Jonathan ang kaniyang balabal na nakasuot sa kaniya, at ibinigay kay David, at 
ang kaniyang kasuutan pati ng kaniyang tabak, at ng kaniyang busog at ng kaniyang pamigkis.
5 At lumalabas si David saan man suguin ni Saul, at siya’y nagpakabait: at inilagay ni Saul siya 
sa mga lalaking mangdidigma, at minabuti ng paningin ng buong bayan, at gayon din ng 
paningin ng mga lingkod ni Saul.

 1 SAMUEL 20:42
42 At sinabi ni Jonathan kay David, Yumaon kang payapa, yamang tayo’y kapuwa sumumpa sa 
pangalan ng Panginoon na nagsasabi, Ang Panginoon ay lalagay sa gitna natin, at sa gitna ng 
aking binhi at ng iyong binhi, magpakailan man. At siya’y bumangon at yumaon: at pumasok 
si Jonathan sa bayan.

 1 SAMUEL 23:16 – 18
16 At si Jonathan na anak ni Saul ay bumangon, at naparoon kay David sa gubat, at pinagtibay 
ang kaniyang kamay sa Dios.
17 At sinabi niya sa kaniya, Huwag kang matakot: sapagka’t hindi ka masusumpungan ng 
kamay ni Saul na aking ama; at ikaw ay magiging hari sa Israel, at ako’y magiging pangalawa 
mo; at nalalamang gayon ni Saul na aking ama.
18 At silang dalawa ay nagtipanan sa harap ng Panginoon: at si David ay tumahan sa gubat, at 
si Jonathan ay umuwi sa kaniyang bahay.

MARTES 2 SAMUEL 1:1 - 27
1 At nangyari, pagkamatay ni Saul, nang magbalik si David na mula sa pagpatay sa mga 
Amalecita, at tumahan si David na dalawang araw sa Siclag;
2 Ay nangyari, sa ikatlong araw, na narito, ang isang lalake ay lumabas sa kampamento na mula 
kay Saul na hapak ang kaniyang suot, at may lupa ang kaniyang ulo: at nagkagayon, na nang 
dumating siya kay David, ay nagpatirapa at nagbigay galang.
3 At sinabi ni David sa kaniya, Saan ka nanggaling? At kaniyang sinabi sa kaniya, Sa kampamento 
ng Israel ay tumakas ako.
4 At sinabi ni David sa kaniya, Ano ang nangyari? isinasamo ko sa iyo na iyong saysayin sa akin. 
At siya’y sumagot: Ang bayan ay tumakas sa pakikipagbaka, at karamihan sa bayan naman ay 
nangabuwal at nangamatay; at si Saul at si Jonathan na kaniyang anak ay nangamatay rin.
5 At sinabi ni David sa binata na nagsaysay sa kaniya: Paanong nalalaman mo na si Saul at si 
Jonathan na kaniyang anak ay patay?
6 At sinabi sa kaniya ng binatang nagsaysay, Sa isang pagkakataon ay napasa bundok ako ng 
Gilboa, narito, si Saul ay nagpakabuwal sa kaniyang sibat; at, narito, hinahabol siyang mainam 
ng mga karo at ng mga mangangabayo.
7 At nang siya’y lumingon, kaniyang nakita ako, at tinawag niya ako, at ako’y sumagot: Narito 
ako.
8 At sinabi niya sa akin, Sino ka? At ako’y sumagot sa kaniya, Ako’y isang Amalecita.
9 At kaniyang sinabi uli sa akin, Tumayo ka sa siping ko, isinasamo ko sa iyo, at patayin mo 
ako, dahil sa dinatnan ako ng panglulumo; sapagka’t ang aking buhay ay lubos ko pang taglay.
10 Sa gayo’y tumayo ako sa siping niya, at aking pinatay siya, sapagka’t talastas ko na siya’y hindi 
mabubuhay pagkatapos na siya’y nabuwal: at aking kinuha ang putong na nasa kaniyang ulo, 
at ang pulsera na nasa kaniyang kamay, at aking dinala rito sa aking panginoon.
11 Nang magkagayo’y tinangnan ni David ang kaniyang mga suot at pinaghapak; at gayon din 
ang ginawa ng lahat na lalake na kasama niya:
12 At sila’y tumangis, at umiyak, at nagayuno hanggang sa paglubog ng araw, dahil kay Saul, at 
dahil kay Jonathan na kaniyang anak, at dahil sa bayan ng Panginoon, at dahil sa sangbahayan 
ng Israel; sapagka’t sila’y nangabuwal sa pamamagitan ng tabak.
13 At sinabi ni David sa binata na nagsaysay sa kaniya, Taga saan ka? At siya’y sumagot: Ako’y 
anak ng isang taga ibang lupa, na Amalecita.
14 At sinabi ni David sa kaniya, Bakit hindi ka natakot na iunat mo ang iyong kamay na patayin 

ang pinahiran ng langis ng Panginoon?
15 At tinawag ni David ang isa sa mga bataan, at sinabi, Lumapit ka, at daluhungin mo siya. At 
kaniyang sinaktan siya, na anopa’t namatay.
16 At sinabi ni David sa kaniya, Ang iyong dugo ay sumaiyong ulo; sapagka’t ang iyong bibig 
ang sumaksi laban sa iyo, na nagsasabi, Aking pinatay ang pinahiran ng langis ng Panginoon.
17 At tinaghuyan ni David ng ganitong panaghoy si Saul at si Jonathan na kaniyang anak:
18 (At kaniyang ipinaturo sa mga anak ni Juda ang awit sa pamamana narito, nasusulat sa aklat 
ni Jaser):
19 Ang iyong kaluwalhatian, Oh Israel, ay napatay sa iyong matataas na dako! Ano’t nangabuwal 
ang mga makapangyarihan!
20 Huwag ninyong saysayin sa Gath, Huwag ninyong ihayag sa mga lansangan ng Ascalon; 
Baka ang mga anak na babae ng mga Filisteo ay mangagalak, Baka ang mga anak na babae ng 
mga hindi tuli ay magtagumpay.
21 Kayong mga bundok ng Gilboa, Huwag magkaroon ng hamog, o ulan man sa inyo, kahit 
mga bukid na mga handog: Sapagka’t diyan ang kalasag ng makapangyarihan ay nahagis ng 
kahalayhalay. Ang kalasag ni Saul, na parang isa, na hindi pinahiran ng langis.
22 Sa dugo ng pinatay, sa taba ng makapangyarihan, Ang busog ni Jonathan ay hindi umurong, 
At ang tabak ni Saul ay hindi nagbalik na walang dala.
23 Si Saul at si Jonathan ay nagibigan at nagmagandahang-loob sa kanilang kabuhayan. At 
sa kanilang kamatayan sila’y hindi naghiwalay; Sila’y lalong maliliksi kay sa mga agila, Sila’y 
lalong malalakas kay sa mga leon.
24 Kayong mga anak na babae ng Israel, iyakan ninyo si Saul, Na siyang sa inyo’y maselang na 
nagbihis ng escarlata, Na siyang naggayak ng ginto sa inyong mga kasuutan.
25 Ano’t nangabuwal ang mga makapangyarihan sa gitna ng pagbabaka! Oh Jonathan, napatay 
ka sa iyong matataas na dako.
26 Ako’y namanglaw dahil sa iyo, kapatid kong Jonathan: Naging totoong kalugodlugod ka sa 
akin; Ang iyong pag-ibig sa akin ay kagilagilalas, Na humihigit sa pagsinta ng mga babae.
27 Ano’t nangabuwal ang mga makapangyarihan, At nangalipol ang mga sandata na pandigma!

MIYERKULES – SI HESUS, ANG TUNAY NA KAIBIGAN JUAN 15:13 - 17
13 Walang may lalong dakilang pagibig kay sa rito, na ibigay ng isang tao ang kaniyang buhay 
dahil sa kaniyang mga kaibigan.
14 Kayo’y aking mga kaibigan, kung gawin ninyo ang mga bagay na aking iniuutos sa inyo.
15 Hindi ko na kayo tatawaging mga alipin; sapagka’t hindi nalalaman ng alipin kung ano ang 
ginagawa ng kaniyang panginoon: nguni’t tinatawag ko kayong mga kaibigan; sapagka’t ang 
lahat ng mga bagay na narinig ko sa aking Ama ay mga ipinakilala ko sa inyo.
16 Ako’y hindi ninyo hinirang, nguni’t kayo’y hinirang ko, at aking kayong inihalal, upang 
kayo’y magsiyaon at magsipagbunga, at upang manatili ang inyong bunga: upang ang anomang 
inyong hingin sa Ama sa aking pangalan, ay maibigay niya sa inyo.
17 Ang mga bagay na ito ay iniuutos ko sa inyo, upang kayo’y mangagibigan sa isa’t isa.

HUWEBES KAWIKAAN 17:17
17 Ang kaibigan ay umiibig sa lahat ng panahon, at ang kapatid ay ipinanganak na ukol sa 
kasakunaan.

 KAWIKAAN 18:24
24 Ang nagpaparami ng mga kaibigan ay sa kaniyang sariling kapahamakan: nguni’t may 
kaibigan na mahigit kay sa isang kapatid.22 Sapagka’t madalas ding nalalaman ng iyong sariling 
puso, na ikaw ay sumumpa rin sa mga iba.

BIYERNES EFESO 4:29 - 32
29 Anomang salitang mahalay ay huwag lumabas sa inyong bibig, kundi ang mabuting ikatitibay 
ayon sa pangangailangan, upang makinabang ng biyaya ang mga nagsisipakinig.
30 At huwag ninyong pighatiin ang Espiritu Santo ng Dios, na sa kaniya kayo’y tinatakan 
hanggang sa kaarawan ng pagkatubos.
31 Ang lahat ng kapaitan, at kagalitan, at pagkakaalit, at kadaldalan, at panglilibak, ay mangaalis 
nawa sa inyo, pati ng lahat ng masasamang akala:
32 At magmagandang-loob kayo sa isa’t isa, mga mahabagin, na mangagpatawaran kayo sa isa’t 
isa, gaya naman ng pagpapatawad sa inyo ng Dios kay Cristo.

1. Mga kaibigan ang isa sa itinuturing nating malaking regalo ng ating Panginoon sa ating buhay. Sino 
ang “Jonathan” sa iyong buhay? Tawagan mo ang iyong kaibigan at pasalamatan siya sa presensiya niya 
sa iyong buhay.

2.  Isang tunay na biyaya ang maituring na kaibigan ni Hesus, ano ang kabuluhan nito sa iyo?

3.  Sa anong paraan mo mapapatibay ang iyong pagkakaibigan kay Hesus?

4.  Sa nasa isang mahusay at malalim na pagkakaibigan, ito ay dapat pinaguukulan ng oras, katapatan 
at malalim na pagunawa at pagtanggap. Sa bilang na 1-10, saan mo mailalagay ang sarili mo sa mga 
aspetong nabanggit ukol sa pagpapanatili ng pagkakaibigan?

5.  Sa iyong palagay bakit naisaad sa Efeso 4:32 ang “pagpapatawad sa isa’t isa” ay mahalaga sa 
paglalarawan sa mga Kristiyano?

Gunita at mga Tanong



97LoveGodGreatly.com LiNNgo 5

Ang Aking Tugon

Linngo 6

Linngo 6 Layunin: (Mahahanap ito na nakalista sa ating blog post bawat Lunes):

Panalangin para sa linggo ito: Magukol ng mga oras na magpasalamat sa Diyos para 
sa kung paano siya ay nagtatrabaho sa iyong buhay.

 Pagdarasal Papuri

Lunes

Martes

Miyerkules

Huwebes

Biyernes



Kaya nga mangagsisi kayo, 

at mangagbalik-loob, upang 

mangapawi ang inyong 

mga kasalanan, upang kung 

magkagayon ay magsidating ang 

mga panahon ng kaginhawahang 

mula sa harapan ng Panginoon;

Mga Gawa 3: 19

Panlinggong Salita ng Diyos Linngo 6

LiNNgo 6

SI DAVID, NA MAKASALANAN

LUNES 2 SAMUEL 11:1 - 27
11 At nangyari sa pagpihit ng taon sa panahon ng paglabas ng mga hari sa pakikipagbaka, na 
sinugo ni David si Joab, at ang kaniyang mga lingkod na kasama niya, at ang buong Israel; at 
kanilang nilipol ang mga anak ni Ammon at kinubkob sa Rabba. Nguni’t si David ay naghintay 
sa Jerusalem.
2 At nangyari sa kinahapunan, na si David ay bumangon sa kaniyang higaan, at lumakad sa 
bubungan ng bahay ng hari: at mula sa bubungan ay kaniyang nakita ang isang babae na 
naliligo; at ang babae ay totoong napakagandang masdan.
3 At nagsugo si David, at nagpasiyasat tungkol sa babae. At sinabi ng isa, Hindi ba ito ay si 
Bath-sheba na anak ni Eliam, na asawa ni Uria na Hetheo?
4 At si David ay nagsugo ng mga sugo, at kinuha siya; at siya’y pumaroon sa kaniya, at kaniyang 
sinipingan siya (sapagka’t siya’y malinis sa kaniyang karumihan;) at siya’y bumalik sa kaniyang 
bahay.
5 At ang babae ay naglihi; at siya’y nagsugo at nasaysay kay David, at nagsabi: Ako’y buntis.
6 At nagsugo si David kay Joab, na sinasabi, Suguin mo sa akin si Uria na Hetheo. At sinugo 
ni Joab si Uria kay David.
7 At nang si Uria ay dumating sa kaniya, tinanong ni David siya kung paano ang tayo ni Joab, 
at kung ano ang kalagayan ng bayan, at kung paano ang tayo ng pagbabaka.
8 At sinabi ni David kay Uria, Babain mo ang iyong bahay, at iyong hugasan ang iyong mga 
paa. At umalis si Uria sa bahay ng hari at isinusunod sa kaniya ang isang pagkain na mula sa 
hari.
9 Nguni’t natulog si Uria sa pintuan ng bahay ng hari na kasama ng lahat ng mga lingkod ng 
kaniyang panginoon, at hindi binaba ang kaniyang bahay.
10 At nang masaysay kay David, na sabihin, Hindi binaba ni Uria ang kaniyang bahay, sinabi 
ni David kay Uria, Hindi ka pa ba nakapaglalakbay? bakit hindi mo binaba ang iyong bahay?
11 At sinabi ni Uria kay David, Ang kaban, at ang Israel, at ang Juda, ay nasa mga tolda at ang 
aking panginoon si Joab, at ang mga lingkod ng aking panginoon, ay nangahahantong sa luwal 
na parang; yayaon nga ba ako sa aking bahay, upang kumain, at upang uminom, at upang 
sumiping sa aking asawa? buhay ka, at buhay ang iyong kaluluwa, hindi ko gagawin ang bagay 
na ito.



101LoveGodGreatly.com LiNNgo 6

12 At sinabi ni David kay Uria, Tumigil ka rin dito ngayon at bukas ay aking payayaunin ka. Sa 
gayo’y tumigil si Uria sa Jerusalem sa araw na yaon, at sa kinabukasan.
13 At nang tawagin siya ni David, siya’y kumain at uminom sa harap niya; at kaniyang nilango 
siya: at sa kinahapunan, siya’y lumabas upang mahiga sa kaniyang higaan na kasama ng mga 
lingkod ng kaniyang panginoon, nguni’t hindi niya binaba ang kaniyang bahay.
14 At nangyari, sa kinaumagahan, na sumulat si David ng isang sulat kay Joab, at ipinadala sa 
pamamagitan ng kamay ni Uria.
15 At kaniyang isinulat sa sulat, na sinasabi, Ilagay mo si Uria sa pinakaunahan ng mahigpit na 
pagbabaka, at kayo’y magsiurong mula sa kaniya, upang siya’y masaktan, at mamatay.
16 At nangyari, nang bantayan ni Joab ang bayan, na kaniyang inilagay si Uria sa dakong 
kaniyang nalalaman na kinaroroonan ng mga matapang na lalake.
17 At ang mga lalake sa bayan ay nagsilabas at nakipagbaka kay Joab: at nangabuwal ang iba sa 
bayan, sa mga lingkod ni David; at si Uria na Hetheo ay namatay rin.
18 Nang magkagayo’y nagsugo si Joab, at isinaysay kay David ang lahat ng mga bagay tungkol 
sa pagbabaka;
19 At kaniyang ibinilin sa sugo, na sinasabi, Pagka ikaw ay nakatapos na magsaysay sa hari ng 
lahat ng mga bagay tungkol sa pagbabaka,
20 Mangyari na, kung ang galit ng hari ay maginit, at kaniyang sabihin sa iyo: Bakit kayo 
lumapit na mabuti sa bayan upang bumaka? hindi ba ninyo nalalaman na sila’y papana mula 
sa kuta?
21 Sino ang sumakit kay Abimelech na anak ni Jerobaal? hindi ba isang babae ang naghagis ng 
isang bato sa ibabaw ng gilingan sa kaniya mula sa kuta, na anopa’t siya’y namatay sa Thebes? 
bakit kayo’y nagpakalapit sa kuta? saka mo sasabihin, Ang iyong lingkod na si Uria na Hetheo 
ay namatay rin.
22 Sa gayo’y yumaon ang sugo, at naparoon at isinaysay kay David ang lahat na iniutos sa 
kaniya ni Joab.
23 At sinabi ng sugo kay David, Ang mga lalake ay nanganaig laban sa amin, at nilabas kami sa 
parang, at aming pinaurong sila hanggang sa pasukan ng pintuang-bayan.
24 At pinana ng mga mamamana ang iyong mga lingkod mula sa kuta; at ang iba sa mga 
lingkod ng hari ay nangamatay, at ang iyong lingkod na si Uria na Hetheo ay namatay rin.
25 Nang magkagayo’y sinabi ni David sa sugo, Ganito ang iyong sasabihin kay Joab: Huwag 
mong masamain ang bagay na ito, sapagka’t nilalamon ng tabak maging ito gaya ng iba: iyong 
palakasin pa ang iyong pagbabaka laban sa bayan, at iwasak: at iyong palakasin ang loob niya.
26 At nang marinig ng asawa ni Uria na si Uria na kaniyang asawa ay namatay, kaniyang 
tinangisan ang kaniyang asawa.

27 At nang ang pagtangis ay makaraan, ay nagsugo si David at kinuha siya sa kaniyang bahay, 
at siya’y naging kaniyang asawa, at nagkaanak sa kaniya ng isang lalake. Nguni’t ang bagay na 
ginawa ni David ay minasama ng Panginoon.

MARTES 2 SAMUEL 12:1 - 15
12 At sinugo ng Panginoon si Nathan kay David. At siya’y naparoon sa kaniya, at nagsabi sa 
kaniya, May dalawang lalake sa isang bayan; ang isa ay mayaman at ang isa ay mahirap.
2 Ang mayaman ay mayroon totoong maraming kawan at bakahan:
3 Nguni’t ang mahirap ay walang anomang bagay, liban sa isang munting korderong babae, 
na kaniyang binili at inalagaan: at lumaki sa kaniya, at sa kaniyang mga anak; kumakain ng 
kaniyang sariling pagkain at umiinom ng kaniyang sariling inumin, at humihiga sa kaniyang 
sinapupunan, at sa kaniya’y parang isang anak.
4 At naparoon ang isang maglalakbay sa mayaman, at ipinagkait niya ang kaniyang sariling 
kawan at ang kaniyang sariling bakahan, na ihanda sa naglalakbay na dumating sa kaniya, 
kundi kinuha ang kordero ng mahirap na lalake, at inihanda sa lalake na dumating sa kaniya.
5 At ang galit ni David ay nagalab na mainam laban sa lalake; at kaniyang sinabi kay Nathan, 
Buhay ang Panginoon, ang lalake na gumawa nito ay karapatdapat na mamatay:
6 At isinauli ang kordero na may dagdag na apat, sapagka’t kaniyang ginawa ang bagay na ito, 
at sapagka’t siya’y hindi naawa.
7 At sinabi ni Nathan kay David, Ikaw ang lalaking yaon. Ganito ang sabi ng Panginoon, ng 
Dios ng Israel, Pinahiran kita ng langis na maging hari sa Israel, at aking iniligtas ka sa kamay 
ni Saul;
8 At ibinigay ko sa iyo ang bahay ng iyong panginoon, at ang mga asawa ng iyong panginoon sa 
iyong sinapupunan, at ibinigay ko sa iyo ang sangbahayan ng Israel at ng Juda; at kung totoong 
kakaunti pa ito, ay dadagdagan pa kita ng gayong bagay.
9 Bakit nga iyong niwalang kabuluhan ang salita ng Panginoon, na iyong ginawa ang masama sa 
kaniyang paningin? iyong sinugatan ng tabak si Uria na Hetheo, at iyong kinuha ang kaniyang 
asawa upang maging iyong asawa, at iyong pinatay siya ng tabak ng mga anak ni Ammon.
10 Ngayon nga’y ang tabak ay hindi hihiwalay kailan man sa iyong sangbahayan; sapagka’t 
iyong niwalan ng kabuluhan ako, at iyong kinuha ang asawa ni Uria na Hetheo upang maging 
iyong asawa.
11 Ganito ang sabi ng Panginoon, Narito, ako’y magtitindig ng kasamaan laban sa iyo na mula 
sa iyong sariling sangbahayan, at aking kukunin ang iyong mga asawa sa harap ng iyong mga 
mata, at aking ipagbibigay sa iyong kapuwa, at kaniyang sisipingan ang iyong mga asawa sa 
sikat ng araw na ito.
12 Sapagka’t iyong ginawa na lihim: nguni’t aking gagawin ang bagay na ito sa harap ng buong 

Israel, at sa harap ng araw.
13 At sinabi ni David kay Nathan, Ako’y nagkasala laban sa Panginoon. At sinabi ni Nathan kay 
David, Inalis din ng Panginoon ang iyong kasalanan; hindi ka mamamatay.
14 Gayon ma’y sapagka’t sa gawang ito’y iyong binigyan ng malaking pagkakataon ang mga 
kaaway ng Panginoon upang magsipanungayaw, ang bata naman na ipinanganak sa iyo ay 
walang pagsalang mamamatay.
15 At si Nathan ay umuwi sa kaniyang bahay. At sinaktan ng Panginoon ang bata na ipinanganak 
ng asawa ni Uria kay David, at totoong malubha.

MIYERKULES – SI HESUS, ANG PAGASA NATING MAY SALA 1 TIMOTHY 
 1:12 - 16

12 Nagpapasalamat ako sa kaniya na nagpapalakas sa akin, kay Cristo Jesus na Panginoon natin, 
sapagka’t ako’y inari niyang tapat, na ako’y inilagay sa paglilingkod sa kaniya;
13 Bagaman nang una ako’y naging mamumusong, at manguusig; at mangaalipusta: gayon ma’y 
kinahabagan ako, sapagka’t yao’y ginawa ko sa di pagkaalam sa kawalan ng pananampalataya;
14 At totoong sumagana ang biyaya ng ating Panginoon na nasa pananampalataya at pagibig na 
pawang kay Cristo Jesus.
15 Tapat ang pasabi, at nararapat tanggapin ng lahat, na si Cristo Jesus ay naparito sa sanglibutan 
upang iligtas ang mga makasalanan; na ako ang pangulo sa mga ito;

HUWEBES GENESIS 8:21; 
21 At sinamyo ng Panginoon ang masarap na amoy; at nagsabi ang Panginoon sa sarili, Hindi 
ko na muling susumpain ang lupa, dahil sa tao, sapagka’t ang haka ng puso ng tao ay masama 
mula sa kaniyang pagkabata; ni hindi ko na muling lilipulin pa ang lahat na nabubuhay na 
gaya ng aking ginawa.

 1 JUAN 1:8 - 9
8 Kung sinasabi nating tayo’y walang kasalanan, ay ating dinadaya ang ating sarili, at ang 
katotohanan ay wala sa atin.
9 Kung ipinahahayag natin ang ating mga kasalanan, ay tapat at banal siya na tayo’y patatawarin 
sa ating mga kasalanan, at tayo’y lilinisin sa lahat ng kalikuan.

BIYERNES MGA GAWA 3:19
19 Kaya nga mangagsisi kayo, at mangagbalik-loob, upang mangapawi ang inyong mga 
kasalanan, upang kung magkagayon ay magsidating ang mga panahon ng kaginhawahang 
mula sa harapan ng Panginoon;

1.  Ano ang naging tugon ni David sa ating Panginoon ng malaman ang kanyang mga kasalanan?

2.  Paano ka tumutugon sa mga kasalanan na dumadating sa iyong buhay?

3.  Sa Mateo 11:19, si Hesus ay nailalarawan na “kaibigan ng mga makasalanan”. Ano ang kagaananan 
ng loob na dulot sa iyo ng pagbasa ng 1 Juan 1:8-9?

4.  Sa anong parte ng iyong buhay ka higit na nangangailangan ng kapatawaran ng Diyos?

5.  Itala ang mga kasalanan na nais mong ihingi ng kapatawaran sa ating Panginoon? Magnilay nilay 
ayon sa naisulat sa Mga Gawa 3:19.

Gunita at mga Tanong

Ang Aking Tugon

Linngo 7

Linngo 7 Layunin: (Mahahanap ito na nakalista sa ating blog post bawat Lunes):

Panalangin para sa linggo ito: Pagisipan natin na kung paanp maipalit ang ating mga 
takot sa panalangin.

Datapuwa’t kayo’y isang lahing 

hirang, isang makaharing 

pagkasaserdote, bansang banal, 

bayang pag-aaring sarili ng 

Dios, upang inyong ipahayag 

ang mga karangalan niyaong 

tumawag sa inyo mula sa 

kadiliman, hanggang sa kaniyang 

kagilagilalas na kaliwanagan:

1 Pedro 2:9

Panlinggong Salita ng Diyos Linngo 7

LiNNgo 7

SI DAVID, NA ANG PUSO AY SA PANGINOON

LUNES MGA GAWA 3:22
22 Tunay na sinabi ni Moises, Ang Panginoong Dios ay magtitindig sa inyo ng isang propetang 
gaya ko mula sa gitna ng inyong mga kapatid; siya ang inyong pakinggan sa lahat ng mga bagay 
na sa inyo’y sasalitain niya.

MARTES 1 SAMUEL 13:8 - 15
8 At siya’y naghintay ng pitong araw, ayon sa takdang panahon na itinakda ni Samuel: nguni’t 
si Samuel ay hindi naparoon sa Gilgal; at ang bayan ay nangangalat sa kaniya.
9 At sinabi ni Saul, Dalhin dito sa akin ang handog na susunugin, at ang handog tungkol sa 
kapayapaan. At kaniyang inihandog ang handog na susunugin.
10 At nangyari, na pagkatapos niyang maihandog ang handog na susunugin, narito, si Samuel 
ay dumating; at lumabas si Saul na sinalubong siya upang bumati sa kaniya.
11 At sinabi ni Samuel, Ano ang iyong ginawa? At sinabi ni Saul, Sapagka’t aking nakita na ang 
bayan ay nangangalat sa akin, at hindi ka dumarating sa mga takdang araw, at ang mga Filisteo 
ay nagpupulong sa Michmas;
12 Kaya aking sinabi, Ngayo’y lulusungin ako ng mga Filisteo sa Gilgal, at hindi ko pa 
naipamamanhik ang kagalingan sa Panginoon: ako’y nagpumilit nga at inihandog ko ang 
handog na susunugin.
13 At sinabi ni Samuel kay Saul, Gumawa kang may kamangmangan; hindi mo ginanap ang 
utos ng Panginoon mong Dios na iniutos niya sa iyo: sapagka’t itinatag sana ng Panginoon ang 
kaniyang kaharian sa Israel magpakailan man.
14 Nguni’t ngayon ay hindi matutuloy ang iyong kaharian: ang Panginoo’y humanap para 
sa kaniya ng isang lalaking ayon sa kaniyang sariling puso, at inihalal ng Panginoon siya na 
maging prinsipe sa kaniyang bayan, sapagka’t hindi mo ginanap ang iniutos ng Panginoon sa 
iyo.
15 At bumangon si Samuel at umahon siya mula sa Gilgal hanggang sa Gabaa ng Benjamin. At 
binilang ni Saul ang bayan na nakaharap sa kaniya, na may anim na raang lalake.

MIYERKULES – SI HESUS, MAHAL NG PANGINOON MATEO 17:1 - 7
17 At pagkaraan ng anim na araw, ay isinama ni Jesus si Pedro, at si Santiago, at si Juan na 
kapatid niya, at sila’y dinalang bukod sa isang mataas na bundok:
2 At nagbagong-anyo siya sa harap nila; at nagliwanag ang kaniyang mukha na katulad ng araw, 
at pumuting tulad sa ilaw ang kaniyang mga damit.
3 At narito, napakita sa kanila si Moises at si Elias na nakikipagusap sa kaniya.
4 At sumagot si Pedro, at sinabi kay Jesus, Panginoon, mabuti sa atin ang tayo’y dumito: kung 
ibig mo, ay gagawa ako rito ng tatlong tabernakulo; isa ang sa iyo, at isa ang kay Moises, at isa 
ang kay Elias.
5 Samantalang nagsasalita pa siya, narito, ang isang maningning na alapaap ay lumilim sa 
kanila: at narito, ang isang tinig na mula sa alapaap, na nagsasabi, Ito ang sinisinta kong Anak, 
na siya kong kinalulugdan; siya ang inyong pakinggan.
6 At nang marinig ito ng mga alagad, ay nangasubasub sila, at lubhang nangatakot.
7 At lumapit si Jesus at sila’y tinapik, at sinabi, Mangagbangon kayo, at huwag kayong 
mangatakot.

HUWEBES MATEO 10:29 - 31
29 Hindi baga ipinagbibili ng isang beles ang dalawang maya? at kahit isa sa kanila’y hindi 
mahuhulog sa lupa kung hindi pahintulot ng inyong Ama:
30 Datapuwa’t maging ang mga buhok ng inyong ulo ay pawang bilang na lahat.
31 Huwag nga kayong mangatakot: kayo’y lalong mahalaga kay sa maraming maya.

BIYERNES 1 PEDRO 2:9 - 10
9 Datapuwa’t kayo’y isang lahing hirang, isang makaharing pagkasaserdote, bansang banal, 
bayang pag-aaring sarili ng Dios, upang inyong ipahayag ang mga karangalan niyaong tumawag 
sa inyo mula sa kadiliman, hanggang sa kaniyang kagilagilalas na kaliwanagan:
10 Na nang nakaraang panahon ay hindi bayan, datapuwa’t ngayo’y bayan ng Dios: na hindi 
nagsipagkamit ng awa, datapuwa’t ngayo’y nagsipagkamit ng awa.

1.  Ilarawan si David sa isang salita?

2.  Ano ang naging kapalit o kaparusahan ng pagsuway ni Saul?

3.  Sa Mateo 17:5, nakikita natin ang kahalagahan ng pagsalita ng pagmamahal at pagpapalakas ng 
loob ng ating kapwa. Paano inilarawan ng Panginoon si Hesus at ano ang iniutos Niya na gawin ng 
mga tao?

4.  Marami sa atin na maliit ang tingin sa sarili. Ano ang nasabi ng Diyos ukol sa ating kahalagahan 
ayon sa 1 Pedro 2:9-10?

5.  Paano binabago ng bersikulong ito ang pananaw natin sa ating tingin at pagpapahalaga sa sarili at 
ang halaga natin sa mata ng Diyos?

Gunita at mga Tanong

Linngo 8

Linngo 8 Layunin: (Mahahanap ito na nakalista sa ating blog post bawat Lunes):

Panalangin para sa linggo ito: Papasalamatan natin ang Diyos para sa mga gawa Niya 
na ipabuti ang ating buhay.

Nguni’t tapat ang Panginoon 

na magpapatibay sa inyo, at sa 

inyo’y magiingat sa masama.

2 Tesalonica 3: 3

Panlinggong Salita ng Diyos Linngo 8

LiNNgo 8

SI DAVID NA MAY PANANAMPALATAYA

LUNES  1 SAMUEL 17:33 - 47
33 At sinabi ni Saul kay David: Hindi ka makaparoroon laban sa Filisteong ito upang 
makipaglaban sa kaniya: sapagka’t ikaw ay isang bata, at siya’y isang lalaking mangdidigma 
mula sa kaniyang pagkabata.
34 At sinabi ni David kay Saul, Ang iyong lingkod ay nagaalaga ng mga tupa ng kaniyang ama; 
at pagka pumaroon ang isang leon, o isang oso, at kinukuha ang isang kordero sa kawan,
35 Ay lumalabas akong hinahabol ko siya, at aking sinasaktan, at aking inililigtas sa kaniyang 
bibig: at pagka dinadaluhong ako ay aking pinapangahan, at aking sinasaktan, at aking 
pinapatay.
36 Pinapatay ng iyong lingkod ang leon at gayon din ang oso: at ang Filisteong ito na hindi tuli 
ay magiging isa sa kanila, yamang kaniyang hinahamon ang mga hukbo ng Dios na buhay.
37 At sinabi ni David, Ang Panginoon na nagligtas sa akin sa mga pangamot ng leon, at sa 
pangamot ng oso, ay siyang magliligtas sa akin sa kamay ng Filisteong ito. At sinabi ni Saul kay 
David, Yumaon ka, at ang Panginoon ay sasa iyo.
38 At sinandatahan ni Saul si David ng kaniyang mga sandata, at kaniyang inilagay ang isang 
turbanteng tanso sa kaniyang ulo, at kaniyang sinuutan siya ng isang baluti sa katawan.
39 At ibinigkis ni David, ang tabak niya sa kaniyang sandata, at kaniyang tinikmang yumaon; 
sapagka’t hindi pa niya natitikman. At sinabi ni David kay Saul, Hindi ako makayayaon na 
dala ko ang mga ito; sapagka’t hindi ko pa natitikman. At pawang hinubad ni David sa kaniya.
40 At tinangnan niya ang kaniyang tungkod sa kaniyang kamay, at pumili siya ng limang 
makinis na bato mula sa batis, at isinilid sa supot na kaniyang dala, sa makatuwid baga’y sa 
kaniyang supot pastor; at ang kaniyang panghilagpos ay nasa kaniyang kamay: at siya’y lumapit 
sa Filisteo.
41 At nagpatuloy ang Filisteo at lumapit kay David; at ang lalake na may dala ng kalasag ay 
nangunguna sa kaniya.
42 At nang tumingin ang Filisteo, at makita si David, ay kaniyang niwalan ng kabuluhan siya; 
sapagka’t siya’y bata pa, at mapula ang pisngi, at may magandang bikas.
43 At sinabi ng Filisteo kay David, Ako ba ay aso, na ikaw ay paririto sa akin na may mga 
tungkod? At nilait ng Filisteo si David sa pamamagitan ng kaniyang mga dios.
44 At sinabi ng Filisteo kay David, Halika, at aking ibibigay ang iyong laman sa mga ibon sa 

himpapawid at sa mga hayop sa parang.
45 Nang magkagayo’y sinabi ni David sa Filisteo, Ikaw ay naparirito sa akin na may tabak, 
at may malaking sibat at may kalasag; nguni’t ako’y naparirito laban sa iyo sa pangalan ng 
Panginoon ng mga hukbo, ng Dios ng mga kawal ng Israel na iyong hinahamon.
46 Sa araw na ito ay ibibigay ka ng Panginoon sa aking kamay; at sasaktan kita, at pupugutin 
ko ang ulo mo; at ibibigay ko ang mga bangkay sa hukbo ng mga Filisteo sa mga ibon sa 
himpapawid sa araw na ito, at sa mababangis na hayop sa lupa; upang maalaman ng buong 
lupa na may Dios sa Israel:
47 At upang maalaman ng buong kapisanang ito na hindi nagliligtas ang Panginoon sa 
pamamagitan ng tabak o ng sibat: sapagka’t ang pagbabakang ito ay sa Panginoon, at ibibigay 
niya kayo sa aming kamay.

MARTES AWIT 27
27 Ang Panginoon ay aking liwanag, at aking kaligtasan: kanino ako matatakot? Ang Panginoon, 
ay katibayan ng aking buhay; kanino ako masisindak?
2 Nang dumating sa akin ang mga manggagawa ng kasamaan upang kanin ang aking laman, 
ang aking mga kaaway at aking mga kaalit, sila’y nangatisod at nangarapa.
3 Bagaman ang isang hukbo ay humantong laban sa akin, hindi matatakot ang aking puso: 
bagaman magbangon ang pagdidigma laban sa akin, gayon ma’y titiwala rin ako.
4 Isang bagay ang hiningi ko sa Panginoon, na aking hahanapin; na ako’y makatahan sa bahay 
ng Panginoon, lahat ng mga kaarawan ng aking buhay, upang malasin ang kagandahan ng 
Panginoon, at magusisa sa kaniyang templo.
5 Sapagka’t sa kaarawan ng kabagabagan ay iingatan niya ako na lihim sa kaniyang kulandong: 
sa kublihan ng kaniyang tabernakulo ay ikukubli niya ako; Kaniyang itataas ako sa ibabaw ng 
isang malaking bato.
6 At ngayo’y matataas ang aking ulo sa aking mga kaaway sa palibot ko; at ako’y maghahandog 
sa kaniyang tabernakulo ng mga hain ng kagalakan; ako’y aawit, oo, ako’y aawit ng mga pagpuri 
sa Panginoon.
7 Dinggin mo, Oh Panginoon, pagka ako’y sumisigaw ng aking tinig: maawa ka rin sa akin, at 
sagutin mo ako.
8 Nang iyong sabihin, hanapin ninyo ang aking mukha; ang aking puso ay nagsabi sa iyo, ang 
iyong mukha, Panginoon, ay hahanapin ko.

9 Huwag mong ikubli ang iyong mukha sa akin; huwag mong ihiwalay ang iyong lingkod ng 
dahil sa galit: ikaw ay naging aking saklolo; huwag mo akong itakuwil, o pabayaan man, Oh 
Dios ng aking kaligtasan.
10 Bagaman pabayaan ako ng aking ama at ng aking ina, gayon ma’y dadamputin ako ng 
Panginoon.
11 Ituro mo sa akin ang iyong daan, Oh Panginoon: at patnubayan mo ako sa patag na landas, 
dahil sa aking mga kaaway.
12 Huwag mo akong ibigay sa kalooban ng aking mga kaaway: sapagka’t mga sinungaling na 
saksi ay nagsibangon laban sa akin, at ang nagsisihinga ng kabagsikan.
13 Ako sana’y nanglupaypay kundi ko pinaniwalaang makita ang kabutihan ng Panginoon. Sa 
lupain ng may buhay.
14 Magantay ka sa Panginoon: ikaw ay magpakalakas, at magdalang tapang ang iyong puso; 
Oo, umasa ka sa Panginoon.

MIYERKULES – SI HESUS, NA TAPAT NA DIYOS 2 TESALONICA 3:1 - 5
3 Katapustapusan, mga kapatid, ay inyong idalangin kami, upang ang salita ng Panginoon ay 
lumaganap at luwalhatiin nawa na gaya rin naman sa inyo;
2 At upang kami ay mangaligtas sa mga taong walang katuwiran at masasama; sapagka’t hindi 
lahat ay mayroong pananampalataya.
3 Nguni’t tapat ang Panginoon na magpapatibay sa inyo, at sa inyo’y magiingat sa masama.
4 At may pagkakatiwala kami sa Panginoon tungkol sa inyo, na inyong ginagawa at gagawin 
naman ang mga bagay na aming iniuutos.
5 At patnubayan nawa ng Panginoon ang inyong mga puso sa pagibig ng Dios, at sa pagtitiis 
ni Cristo.

HUWEBES JEREMIAS 17:7 - 8
7 Mapalad ang tao na tumitiwala sa Panginoon, at ang pagasa ay ang Panginoon.
8 Sapagka’t siya’y magiging parang punong kahoy na itinanim sa tabi ng tubig, at naguugat sa 
tabi ng ilog, at hindi matatakot pagka ang init ay dumarating, kundi ang kaniyang dahon ay 
magiging sariwa; at hindi mababalisa sa taon ng pagkatuyu, o maglilikat man ng pagbubunga.

BIYERNES MGA HEBREO 10:19 - 25
10 Sa kaloobang yaon tayo’y pinapaging-banal, sa pamamagitan ng pagkahandog ng katawan ni 
Cristo na minsan magpakailan man.
11 At katotohanang ang bawa’t saserdote na araw-araw ay nangangasiwa ng patayo at naghahandog 
na madalas ng gayon ding mga hain, na hindi makaalis kailan pa man ng mga kasalanan:
12 Nguni’t siya, nang makapaghandog ng isa lamang hain patungkol sa mga kasalanan 
magpakailan man, ay umupo sa kanan ng Dios;
13 Buhat noon ay naghihintay hanggang sa ang kaniyang mga kaaway ay maging tungtungan 
ng kaniyang mga paa.
14 Sapagka’t sa pamamagitan ng isang paghahandog ay kaniyang pinasakdal magpakailan man 
ang mga pinapagiging-banal.
15 At ang Espiritu Santo ay nagbibigay patotoo rin naman sa atin; sapagka’t pagkasabi niya na,
16 Ito ang tipang gagawin ko sa kanila Pagkatapos ng mga araw na yaon, sabi ng Panginoon; 
Ilalagay ko ang aking mga kautusan sa kanilang puso, At isusulat ko rin naman sa kanilang 
pagiisip;
17 At ang kanilang mga kasalanan at kanilang mga kasamaan ay hindi ko na aalalahanin pa.
18 At kung saan may kapatawaran ng mga ito ay wala nang paghahandog na patungkol pa sa 
kasalanan.
19 Mga kapatid, yamang may kalayaan ngang makapasok sa dakong banal sa pamamagitan ng 
dugo ni Jesus,
20 Sa pamamagitan ng daang bago at buhay na kaniyang itinalaga sa atin, sa pamamagitan ng 
tabing, sa makatuwid baga’y sa kaniyang laman;
21 At yamang may isang Dakilang Saserdote na pangulo sa bahay ng Dios;
22 Tayo’y magsilapit na may tapat na puso sa lubos na pananampalataya, na ang ating mga puso 
na winisikan mula sa isang masamang budhi: at mahugasan ang ating katawan ng dalisay na 
tubig,
23 Na ating ingatang matibay ang pagkakilala ng ating pagasa upang huwag magalinlangan: 
sapagka’t tapat ang nangako:
24 At tayo’y mangagtinginan upang tayo’y mangaudyok sa pagiibigan at mabubuting gawa;
25 Na huwag nating pabayaan ang ating pagkakatipon, na gaya ng ugali ng iba, kundi 
mangagaralan sa isa’t isa; at lalo na kung inyong namamalas na nalalapit na ang araw.



Santong Sulat - Isulat ang mga berso na pinagaralan natin.

Mga Obserbasyon - Magsulat ng isa o dalawang obserbasyon mula sa mga 
berso na binasa at napagaralan natin.

Basahin:
Soap:

LiNNgo 8

1 Samuel 17:33-47
1 Samuel 17:45

Lunes



Aplikasyon - Magsulat ng isa o dalawang aplikasyon mula sa mga berso na 
binasa at napagaralan natin.

Pagdasal - Magsulat ng panalangin mula sa berso na binasa at napagaralan natin.

- Bisitahin Bisitahin ang website blog post. -

LiNNgo 8

Lunes



Santong Sulat - Isulat ang mga berso na pinagaralan natin.

Mga Obserbasyon - Magsulat ng isa o dalawang obserbasyon mula sa mga 
berso na binasa at napagaralan natin.

Basahin:
Soap:

LiNNgo 8

Awit 27
Awit 27:1

Martes



Aplikasyon - Magsulat ng isa o dalawang aplikasyon mula sa mga berso na 
binasa at napagaralan natin.

Pagdasal - Magsulat ng panalangin mula sa berso na binasa at napagaralan natin.

Martes



Santong Sulat - Isulat ang mga berso na pinagaralan natin.

Mga Obserbasyon - Magsulat ng isa o dalawang obserbasyon mula sa mga 
berso na binasa at napagaralan natin.

Basahin:
Soap:

LiNNgo 8

2 Tesalonica 3:1-5
2 Tesalonica 3:3-5

Miyerkules



Aplikasyon - Magsulat ng isa o dalawang aplikasyon mula sa mga berso na 
binasa at napagaralan natin.

Pagdasal - Magsulat ng panalangin mula sa berso na binasa at napagaralan natin.

LiNNgo 8

Miyerkules



Santong Sulat - Isulat ang mga berso na pinagaralan natin.

Mga Obserbasyon - Magsulat ng isa o dalawang obserbasyon mula sa mga 
berso na binasa at napagaralan natin.

144 LoveGodGreatly.com

Basahin:
Soap:

LiNNgo 8

Jeremias 17:7-8
Jeremias 17:7-8

Huwebes



Aplikasyon - Magsulat ng isa o dalawang aplikasyon mula sa mga berso na 
binasa at napagaralan natin.

Pagdasal - Magsulat ng panalangin mula sa berso na binasa at napagaralan natin.

Huwebes



Santong Sulat - Isulat ang mga berso na pinagaralan natin.

Mga Obserbasyon - Magsulat ng isa o dalawang obserbasyon mula sa mga 
berso na binasa at napagaralan natin.

Basahin:
Soap:

LiNNgo 8

Mga Hebreo 10:19-25
Mga Hebreo 10:21-23

Biyernes



Aplikasyon - Magsulat ng isa o dalawang aplikasyon mula sa mga berso na 
binasa at napagaralan natin.

Pagdasal - Magsulat ng panalangin mula sa berso na binasa at napagaralan natin.

LiNNgo 8

Biyernes

1.  Ano ang pinakahinahangaan mo sa tiwala ni David sa ating Diyos?

2.  Ano ang papel ng tiwala at takot sa buhay ni David?

3.  Bakit kaya may matinding tiwala sa Diyos si David at tapang na ipatupad ito?

4.  Ano ang nagiging kaginhawaan na dulot ng malalim na tiwala sa Diyos sa ating buhay?

5.  Ano ang pumipigil sa iyo na isapamuhay ang labis na tiwala sa Diyos? Ano ang iyong mga agam 
agam sa buhay? Isangguni ang lahat ng ito sa ating Panginoon.

Gunita at mga Tanong

Ang Aking Tugon


